
Rhagair gan yr Esgob Cherry Vann

Unwaith eto, mae'n bleser gennyf
gymeradwyo Adroddiad Blynyddol
Athrofa Padarn Sant ar gyfer blwyddyn
academaidd 2023/2024. Yn &l yr arfer,
yr elfennau craidd; hyfforddiant a
ffurfiant clerigion a gweinidogion lleyg
trwyddedig sy'n parhau yn ganolog i'w
gwaith. Wrth baratoi ein gweinidogion
am ofynion a heriau gweinidogaeth,
mae Athrofa Padarn Sant ynghyd a
gweddill yr eglwys, yn parhau yn ystyriol
o'r dirwedd newidiol y rydym ni'n cael
ein galw iddo, i gyhoeddi a rhannu
newyddion da Iesu Grist.

Yn y tudalennau sy’n dilyn byddwch yn
gweld yr ystod ryfeddol o weithgaredd
caiff ei gyflawni gan yr Athrofa. Da

yw cael ffocws ar raglen Ffurfiant ar y
Weinidogaeth Drwyddedig a'r ymgeiswyr.
Y gobaith yw y bydd y newid i batrwm
cyflwyna'r rhaglen yn y flwyddyn sydd

i ddod, o fod yng Nghaerdydd i gael
‘hybiau’ ar draws y wlad, nid yn unig yn
sicrhau tegwch daearyddol ond hefyd yn
cyfoethogi profiad pobl o'r rhaglen. Bydd
y cam hwn yn newid sefydliadol mawr ac
rydym yn gobeithio ac yn gweddio y bydd
yn newid yn un esmwyth.

Fel bob amser, rwy'n falch o gael y
cyfle ddiolch i'r Pennaeth a holl staff
Athrofa Padarn Sant am yr ymroddiad,
ymrwymiad a brwdfrydedd maen nhw'n
rhoi i'w gwaith.

Y Gwir Barchedig Cherry Vann,
Esgob Mynwy

o

Cyflwyniad gany

Mae Athrofa Padarn Sant yn parhau i
rannu gyda'r Eglwys yng Nghymru yn
ehangach y llawenydd a'r heriau o ymateb
i alwad Duw yng Nghymru yn yr unfed
ganrif ar hugain. Llawer o bethau da, llawer
o bethau ffrwythlon, ond hefyd yr angen
parhaus i ailystyried, blaenoriaethu a newid
mewn ymateb i anghenion a chyd-destun
newidiol. Mae'r perygl i athrofa droi'n
sefydliad yn hollbresennol.

Fel y nodwyd yn yr adroddiad blynyddol
diwethaf, ym mis Gorffennaf 2023, gosododd
Mainc yr Esgobion ein cyfeiriad strategol

ar gyfer 2023-2028. Dyma sy'n arwain ein
gwaith. Yn y flwyddyn academaidd 2023-
2024 fe wnaethom ddilyn y cyfeiriad strategol
hwn a dechrau mapio sut y byddem yn
datblygu dros y pum mlynedd.

Mae rhan gyntaf y cyfeiriad strategol yn
amlinellu ein gweithgareddau craidd a'n
gweithgareddau ategol.

» Gweithgareddau Craidd — Diwinyddiaeth
ar gyfer Bywyd, Ffurfiant ar gyfer y
Weinidogaeth Drwyddedig, Gweinidogion
Trwyddedig Newydd a Datblygiad Parhaus
i Weinidogion.

Mae rhan gyntaf yr adroddiad blynyddol
hwn yn amlygu'r gwaith sydd wedi'i wneud
yny meysydd Craidd hyn. Mae gan bob
un ei ddeinameg ei hun, a'i ffordd ei hun

Pennaeth

o wasanaethu'r Eglwys yng Nghymru, ond
wedi'i gefnogi gan yr un tim o staff, yr un
ethos a'r un diwylliant a briodolir i Athrofa
Padarn Sant. Gwnaed gwelliannau yn ystod

y flwyddyn hon, ond mewn perthynas a
Ffurfiant ar gyfer Gweinidogaeth Drwyddedig
a Datblygiad Parhaus i Weinidogion yn
arbennig, canolbwyntiwyd cryn dipyn ar
gynllunio a pharatoi ar gyfer y datblygiadau
arfaethedig yn 2025.

« Gweithgareddau Ategol - Ein
Rhaglenni Diwinyddiaeth Lefel Meistr a'n
Rhwydweithiau Cenedlaethol.

Mae rhan nesaf yr adroddiad yn
canolbwyntio ar y rhain. 2023-2024 oedd
blwyddyn gyntaf ein cwrs MA diwygiedig
mewn Diwinyddiaeth, Gweinidogaeth a
Chenhadaeth, a oedd yn canolbwyntion
benodol ar gefnogi datblygiad clerigion yr
Eglwys yng Nghymru. Gyda Chyfarwyddwr
Astudiaethau Caplaniaeth newydd yn
dechrau ar ei swydd ym mis Medi 2024,
byddwn yn gweld datblygiadau yn'y
rhaglen honno dros y flwyddyn nesaf
Mae'r Rhwydweithiau'n bodoli er mwyn
dod &'r rhain ynghyd, eu hysgogi a
darparu adnoddau iddynt ar draws yr
eglwys genedlaethol sy'’n ymwneud

& gweinidogaethau penodol gan
gydweithio'n agos a'r esgob sy'n dal y
portffolio perthnasol.

I gyflawni hyn oll, mae'r cyfeiriad strategol
yn cydnabod bod angen i Athrofa Padarn
Sant barhau i roi sylw i'w chryfder fel
cymuned ddysgu Gristnogol. Mae adran
olaf yr adroddiad blynyddol yn rhoi cipolwg
ar hynny, gyda diweddariadau ar feysydd
megis adnoddau dysgu a chymorth dysgu,
dwy ‘sgwrs’, gan orffen gydag adroddiad
gany Cyfarwyddwr Gweithrediadau. Rwy'n
dal i gredu mai un o gryfderau mawr
Athrofa Padarn Sant yw proffesiynoldeb

ac ymroddiad ei staff gweithredol, o'r
cogyddion i'r cofrestrydd, o'r gweinyddwyr
i'r llyfrgellydd, ac or gefnogaeth a gawn
gan gydweithwyr yn nhim staff ehangach
Corffy Cynrychiolwyr.

Roedd y Cyfeiriad Strategol yn pennu
saith maes i'w datblygu yn ystod 2023-
2028. Rydym wedi dechrau ar y gwaith.
Mewn perthynas ag Ehangu Cyfranogiad,
fe wnaethom lunio cynllun tair blynedd
newydd ar draws y sefydliad ar anabledd
ac ethnigrwydd (a esbonnir yn adroddiad
y Cyfarwyddwr Gweithrediadau), dechrau
ailwampio asesiadau, a pharhau a'n
buddsoddiad mewn cymorth Dysgu ac
Anabledd. Cymerwyd cam arwyddocaol
hefyd drwy lansior rhaglen prentisiaethau,
sy'n ceisio cefnogi galwedigaethau iau a mwy
amrywiol na gweinidogaeth ordeiniedig a
lleyg. Cytunwyd ar fuddsoddiad allweddol

(o}

mewn Datblygu Arweinyddiaeth Clerigion,
a bydd y gweithgaredd ei hun - rhaglen

ar gyfer Gweinidogion & Chyfrifoldeb
Ychwanegol — yn dechrau yn 2025. Erbyn
diwedd 2024 roeddem wedi gallu symud

yr agenda Rhagoriaeth mewn Ffurfiant

yn ei blaen, drwy gyflwyno newidiadau i
staff tiwtora er mwyn blaenoriaethu rhoi

lle canolog i Addoli drwy'r sefydliad cyfan,
ac i gryfhau'r buddsoddiad ffurfiannol

mewn ymgeiswyr rhan-amser ar gyfer y
weinidogaeth ordeiniedig a thrwyddedig.
Cynhaliwyd ymarfer mawr gyda'n hesgobion
a’n hymgeiswyr gweinidogaeth i nodi sut y
gallai'r rhaglen ordeinio amser llawn newid
er mwyn gwella Tegwch Daearyddol.

Mae hyn yn ymwneud a lleihau teithio i
Gaerdydd or Gogledd a'r Gorllewin ond
mae hefyd yn ymwneud & cheisio cynyddu
presenoldeb Athrofa Padarn Sant yn yr
esgobaethau. Gwnaed penderfyniadau
allweddol a byddant yn cael eu cyflwyno yn
ystod y flwyddyn nesaf. Cefnogir Rhagoriaeth
Addysgol drwy lawer on systemau presennol
a thrwy ymroddiad v staff, ond ffocws

penodol ar hyn o bryd yw'r maes asesu —
cefnogi staff i symud ymlaen o hen syniadau
lle roedd asesu yn dilyn dysgu, i amgylchedd
cyfoethocach o amrywiaeth mewn asesiadau
wedi'u teilwra i wella dysgu a chaffael

sgiliau allweddol ar gyfer y dyfodol. Mae
adroddiad y Cyfarwyddwr Gweithrediadau
yn manylu ar nifer o fuddsoddiadau ar Safle
Athrofa Padarn Sant Caerdydd er mwyn
sicrhau ei fod yn ased hirdymor i'r Eglwys
yng Nghymru, ac yn addas at y diben fel
canolfan addoli, dysgu a bywyd cymunedol.
Gwelwyd llai o ddatblygiad yn y seithfed
maes - Rhannu Adnoddau gyda'r Eglwys
Ehangach yng Nghymru —yn 2023-2024.

Rwy'n falch or tim staff yn Athrofa Padarn
Sant, yn ogystal &'r dysgwyr. Roedd 2023-
2024 yn flwyddyn dda, weithiau mewn
amgylchiadau heriol ac weithiau mewn
llawenydd. Erys yr awydd i wasanaethu, ac i
chwarae ein rhan yn ffyniant yr Eglwys yng
Nghymru dros y degawd nesaf, yn gryf

Y Canon Athro Jeremy Duff,
Pennaeth

Trefniadau Llywodraethu a Goruchwylio

Ni wnaed unrhyw newidiadau o ran
trefniadau llywodraethu a goruchwylio
yn Athrofa Padarn Sant yn 2023-2024.
Y sylfaen yw atebolrwydd i Fainc yr
Esgobion a Chorff y Cynrychiolwyr.

Ein hesgobion sy'n pennu'r cyfeiriad
strategol: mae'r pennaeth yn cyfarfod
yn rheolaidd &'r Fainc, ac yn unigol &
phob esgob ddwywaith y flwyddyn.
Corff y Cynrychiolwyr sy'n gyfrifol am
weithrediad Athrofa Padarn Sant. Mae
cyllid yr athrofa yn rhan integredig o
gyllid Corff y Cynrychiolwyr; y corff hwn

sy'n cymeradwyo ei chynllun busnes a'i
chyllidebau. Mae holl staff Athrofa Padarn
Sant yn gyflogeion Corff y Cynrychiolwyr.

Gan adeiladu ar y sylfaen hon, mae dau
gorff arall sydd &'r amser i roi mwy o sylw i
fywyd a gwaith yr athrofa. Mae cyfarfodydd
misol Bwrdd Gweithredol Athrofa Padarn
Sant yn dod &'r Esgob sy'n dal Portffolior
Weinidogaeth (Esgob Mynwy ar hyn o bryd),
Prif Weithredwr Corff y Cynrychiolwyr, y
Pennaeth a'r Cyfarwyddwr Gweithrediadau
ynghyd i sicrhau bod Athrofa Padarn Sant
yn gweithredu’n ddidrafferth fel rhan

wahanol, ond integredig, or Eglwys yng
Nghymru. Mae'r Panel Ansawdd a Safonau,
sy'n cael ei gadeirio gan yr Athro Claire
Taylor, Is-Ganghellor Prifysgol Plymouth
Marjon, yn dod ag arbenigedd a phrofiad
yn y weinidogaeth ac addysg ynghyd, i
ganolbwyntio ar oruchwylio ansawdd a
safonau a hybu gwelliannau. Mae gan'y
panel rél arbennig o ran sicrhau ei fod yn
clywed 'llais y dysgwr” ac annog adfyfyrio
beirniadol a gwelliant parhaus ymhlith y staff.

GWEITHGAREDDAU CRAIDD
Diwinyddiaeth ar gyfer Bywyd

B.Th. Anrh mewn Diwinyddiaeth ar gyfer Disgyblaeth, Gweinidogaeth a Chenhadaeth

Yn y flwyddyn academaidd 2023/24 roedd
127 o ddysgwyr wedi'u cofrestru: 62 ar
Lefel 4; 41 ar Lefel 5 a 24 ar Lefel 6. Ar
ddiwedd y flwyddyn academaidd, roedd
nifer o ddysgwyr wedi cael llwyddiant:

15 yn ennill Tystysgrif Addysg Uwch; 6

yn ennill Diploma Addysg Uwch ac 17 yn
ennill Gradd Baglor mewn Diwinyddiaeth.

Ceir tair elfen wahanol ond cysylltiedig
o fewn 'Diwinyddiaeth ar gyfer Bywyd".
Mae rhai o'n dysgwyr yn ymgeiswyr amser
llawn a rhan-amser sy'n hyfforddi ar gyfer

gweinidogaeth drwyddedig o fewn yr Eglwys
yng Nghymru. Mae rhai yn rhan o' broses
ddirnadaeth — iddynt hwy mae diwinyddiaeth
ar gyfer bywyd’ yn gam allweddol wrth
iddynt eu galwad a meddwl am eu ffydd ochr
yn ochr ag eraill o gynulleidfaoedd eraill. Mae

rhai yn aelodau o gynulleidfaoedd ar draws
yr Eglwys yng Nghymru sy'n ymgymryd ag
addysg ddiwinyddol yn y modd hygyrch
hwn fel ffordd o feithrin dirnadaeth neu
ddealltwriaeth bellach, neu dim ond fel modd
o0 ddyfnhau neu archwilio eu ffydd. Mae pob
un o tair ffrwd hyn yn hanfodol i'r Eglwys.
Mae cael pob un ohonynt o fewn yr un
rhaglen yn golygu y gall pobl symud yn ddi-
dor o uni'r llall, ac mae'n hybu cydweithio a
pharch rhwng gwahanol rannau or Eglwys.

Caiff ein dysgwyr y cyfle i roi adborth ar

eu profiad dysgu drwy gydol y flwyddyn
academaidd. Y llynedd, roedd yr adborth

cyffredinol yn gadarnhaol. Yn dilyn

adborth adeiladol, rydym wedi gwneud
newidiadau er mwyn gwella profiad dysgwyr.
Er enghraifft, rydym wedi diweddaru
cynllun Moodle (ein Hamgylchedd Dysgu
Rhithwir) ac yn cynnig clinigau cymorth
ar-lein wythnosol i sicrhau bod Moodle

yn hygyrch i bob dysgwr. Rydym wedi
datblygu ein darpariaeth sgiliau astudio i
gefnogi dysgwyr yn eu hastudiaethau drwy
greu llawlyfr newydd. Mae amrywiaeth
ardderchog o fodiwlau, ac mae ein
tiwtoriaid yn parhau i ddatblygu'r rhain

i sicrhau rhagoriaeth yn ein darpariaeth
addysgu a dysgu.

Lefel 4

Cyflwyno Athrawiaeth Gristnogol

Cyflwynar Testament Newydd

Cyflwynor Hen Destament

Cyflwyno Diwinyddiaeth Ymarferol

Cyflwyno Cenhadaeth Gristnogol

Cyflwyno Addoli Anglicanaidd

Lefel 5

Archwilio Cristnogaeth Gymreig:
y Gorffennal, y Presennal, a'r Dyfodol

Archwilior Eglwys Genhadol

Archwilio Dehongliadau Beiblaidd

Archwilio Athrawiaeth Gristnogol

Archwilio Moeseg Gristnogol

Archwilio Darlleniad Canonaidd
or Ysgrythur

Ymddengys fod y graff o niferoedd y
myfyrwyr yn dangos effaith Covid 19 -y
cwymp mawr yn nifer y newydd-ddyfodiaid
or cyfnod cyn Covid i'r cyfnod ar 61 Covid. Yn
ystod yr ychydig flynyddoedd diwethaf mae'r
newydd-ddyfodiaid wedi cynyddu rhywfaint
o flwyddyn i fiwyddyn - felly mae niferoedd
lefel 4 (mewn glas golau) yn cynyddu'n araf,
tra bod cyfanswm y myfyrwyr wedi bod yn
gostwng wrth i'r rhai a ddechreuodd cyn
Covid ddod i ddiwedd eu hastudiaethau.

(&)

Ffurfiant ar gyfer y Weinidogaeth Drwyddedig

Mae'r rhaglen Ffurfiant ar gyfery
Weinidogaeth Drwyddedig (FLM) yn
integreiddio dysgu diwinyddol, datblygu
sgiliau gweinidogaethol, a thwf personol
ac ysbrydol. Mae'r rhaglen yn cynnwys
lleoliadau ymarferol a chyfleoedd i fyfyrio
o fewn celloedd ffurfiannol yn ogystal a
dulliau mwy traddodiadol o addysgu a
dysgu. Arwyddair Athrofa Padarn Sant:
‘ffurfiant cymuned ar gyfer cenhadaeth’
sydd wrth wraidd popeth a wnawn. Fodd
bynnag, mewn gwirionedd, mae ymgeiswyr
yn perthyn i sawl cymuned ffurfiannol,
gan gynnwys eu cyd-destunau cartref a'r
eglwysi y cant eu lleoli ynddynt.

Er bod y rhan fwyaf o ymgeiswyr yn dilyn y
cwrs Diwinyddiaeth ar gyfer Bywyd, gan ennill
cymhwyster Baglor mewn Diwinyddiaeth
(B.Th.) sydd wedi'i achredu gan Brifysgol
Cymruy Drindod Dewi Sant, mae eraill yn
dilyn gradd Meistr a ddilysir gan Brifysgol
Durham. Mae'r ddau lwybr wedi'u cynllunio

i gysylltu diwinyddiaeth & bywyd beunyddiol,
gweinidogaeth a disgyblaeth.

Drwy gydol 2023 - 24 rydym wedi ceisio

mynd i'r afael & rhai or rhwystrau a brofir
gan ymgeiswyr o wahanol rannau o

Gymru, yn enwedig y rhai sy'n byw ymhell
0 Gaerdydd. Fodd bynnag, roeddem am
wneud hyn mewn modd nad oedd yn
peryglu ansawdd, ehangder na thrylwyredd
yr hyfforddiant. Gyda hyn mewn golwg, ym
mis Mawrth 2024, cymeradwyodd Mainc
yr Esgobion rai newidiadau i strwythur yr

hyfforddiant amser llawn, a fydd yn dod i rym

yn llawn ym mis Medi 2025. Wrth wraidd

y rhain mae diwrnodau ffurfiant rheolaidd,

a gynhelir mewn tri llecliad gwahanol y tu
allan i Gaerdydd. Bydd y rhain yn caniatau i'r
rhai yng ngogledd a gorllewin Cymru gael
wythnosau gyda llai o deithio, byddant yn
datblygu ein partneriaeth a'r esgobaethau
lleol, ac yn creu cyfleoedd i ymgysylitu'n
fwy rheolaidd wyneb yn wyneb &' rhai sy'n
hyfforddi'n rhan-amser. Mae'r firamwaith
hwn yn gwarchod craidd ein hyfforddiant,
sef ymrwymiad i ddysgu yn y gymuned ond
yn gwella hygyrchedd a hyblygrwydd ar yr
un pryd. Bydd y gwaith cynllunio manwl yn
symud ymlaen yn y flwyddyn 2024-2025.

Ar gyfer y flwyddyn academaidd hon
roedd 25 o ymgeiswyr yn hyfforddi ar gyfer
y weinidogaeth gyflogedig amser llawn.
Ordeiniwyd 6 ymgeisydd cyflogedig yn
2024. Roedd 17 ymgeisydd yn hyfforddi i

fod yn Weinidogion Trwyddedig Newydd

ac 11 yn hyfforddi ar gyfer y weinidogaeth
leyg - 1 Gweinidog Trwyddedig Lleyg (LLM),
6 darllenydd, a 4 caplan bugeiliol. Yn drasig,
bu farw un on hymgeiswyr a oedd yn dilyn y
cwrs darllenydd yn gynnar yn 2024, a oedd
yn golled fawr.

90

Niferoedd a oedd yn dilyn Hyfforddiant Ffurfiant ar gyfer y

Cynhaliwyd wythnos genhadaeth am y tro Mae mis Awst yn ddechrau cyfnod sefydlu Grvp Ysbrydolrwydd Esgobaeth Llanelwy a
cyntaf yn Nant Gwrtheyrn ym Mhen Liyn yn Athrofa Padarn Sant Caerdydd, gan Thywysydd Gweddi tim Allgymorth Canolfan
ac ymunodd yr Esgob David Morris & ni. gynnwys hyfforddiant amhrisiadwy ar Ysbrydolrwydd Jeswitiaid Sant Beuno) a
Ymwelwyd & sawl eglwys ym Mhen LIyn ac ddiogelu a chyflwyniad i resymeg a diwylliant ni gan arwain sesiynau ar Ysbrydolrwydd

fe wnaethom fwynhau dysgu o brosiectau ffurfiant, ac elfennau ymarferol hyfforddiant. Ignataidd a sut i arwain diwrnod tawel.
creadigol ac arloesol ar draws yr esgobaeth. Hefyd, cynhelir ysgol haf ym Mhrifysgol De Bu tiwtoriaid hefyd yn arwain sesiynau ar

Y anffodus, fe wnaeth y tywydd ein rhwystro Cymru. Ysbrydolrwydd oedd y thema eleni. weddio myfyriol, gweddio carismatig, a

rhag teithio draw i Ynys Enlli. Ymunodd Sally Harper a Clare Cameron (o gwasanaethau beunyddiol. Roedd y pwyslais

ar sut i ddysgu cynulleidfaoedd i weddio, yn
ogystal & dysgu dulliau newydd o weddio i ni
ein hunain. Darparodd Jeremy Duff fewnbwn
beiblaidd bob bore wrth i ni astudio Ilyfr yr
Actau gyda'n gilydd.

Yn ystod y flwyddyn academaidd 2023-4
parhawyd i ganolbwyntio ar flaenoriaethau'r
esgobion ar gyfer y weinidogaeth (Yn seiliedig
ar Eglwyseg Anglicanaidd, Cenhadol ac
Ymrwymedig i Dwf, ac Arweinwyr a Thywyswyr
Strategol) ac roedd ein prif siaradwyr mewn
cyfnodau preswyl ar gyfer ymgeiswyr amser
llawn a rhan amser yn cynnwys yr Archesgob
Andrew John, yr Esgob Mary Stallard, yr
Esgob Cherry Vann, y Parchedig Ddoctor
Trystan Owain Hughes, Dr Catrin H. Williams,
a'r Archddiacon Guy Elsmore.

Croesawyd nifer o siaradwyr gwadd i'n
sesiynau Arwain Eglwysi lach, fel rhan o'r
rhaglen amser llawn. Arweiniodd y siaradwyr
sesiynau ar: Weinidogaeth Angladdau,

cynyddu cynulleidfacedd, llesiant ac iechyd
meddwl, cymorth mewn profedigaeth a
rhagfarn anymwybodol a gweinidogaeth
radio. Roedd ein siaradwyr yn cynnwys yr
Esgob Gregory Cameron, yr Athro Ganon
Helen Wilcox, y Canon Jan Gould a'r Canon
Ddr Mark Clavier.

Rydym wedi ceisio gwneud y darlithoedd
gwadd a digwyddiadau allweddol megis
ciniawau Nadolig o fewn y rhaglen amser
llawn yn hygyrch i ymgeiswyr rhan-amser

yn ogystal ag amser llawn. Croesawodd y
gymuned y Parchedig Ddoctor Malcom Guite
i draddodi darlith wadd wedi’ ffrydicn fyw yn
ystod y tymor cyntaf Yn yr un modd, er mwyn
cefnogi ein hymgeiswyr rhan-amser ymhellach,
a chynyddu eu hymdeimlad o berthyn ac
ymaysylltiad a'r sefydliad, penderfynwyd y
dylai eu celloedd ffurfiannol gael eu harwain
gan staff craidd yn hytrach na gwirfoddolwyr.
Mae'r newid hwn yn dechrau o fis Medi 2024,

a gobeithiwn y bydd yn mynd i'r afael &'r ynysu
a adroddwyd gan rai ymgeiswyr rhan-amser
ac yn caniatau mwy o fewnbwn ffurfiannol gan
aelodau’r im tiwtorial.

Maes arall yr ydym yn gweithio i'w wella

yw cymorth a hyfforddiant i oruchwylhwyr
lleoliadau. Yn ystod y flwyddyn cawsom
gyfarfodydd ar-lein rheolaidd a chynhaliwyd
sesiwn breswyl dros nos ym mis Mawrth
gyda chymysgedd o fewnbwn diwinyddol

a damcaniaethol ar ffurfiant, tueddiadau
diweddar mewn addysg ddiwinyddol yn
ogystal & sesiynau wedi'u hwyluso ar rannu
arfer da .

Yn ystod y flwyddyn i ddod, y blaenoriaethau
fydd cynllunio ar gyfer y dull newydd o
ddarparu’r rhaglen amser llawn a sicrhau
gwell cyfatebiaeth rhwng y meini prawf

a'r fframwaith rhinweddau newydd a
ddatblygwyd gan Fwrdd Dirnadaeth y Dalaith.

Gweinidogion Trwyddedig Newydd

Mae ein rhaglen Gweinidogion
Trwyddedig Newydd yn chwarae rhan
arwyddocaol yn y broses o barhau i
hyfforddi ein gweinidogion yn eu gwaith
o greu disgyblion i'r Iesu ym mhob
cymuned ledled Cymru.

Mae'r rhaglen Gweinidog Trwyddedig
Newydd yn addas ar gyfer pawb sydd wedi'u

trwyddedu a/neu eu hordeinio yn yr Eglwys
yng Nghymru. Mae'r rhaglen Gweinidogion
Trwyddedig Newydd wedi tyfu a datblygu
dros y chwe mlynedd diwethaf. Mae bellach
wedi'i rhannu'n ddau faes penadol; y cyfnod
craidd sy'n para dwy flynedd ar 6l ordeinio
a/neu drwyddedu ac sydd ar gyfer pawb'y
mae’r esgobion yn eu trwyddedu, a'r cyfnod

arweinyddiaeth fwriadol sy'n dechrau ar
ddiwedd y cyfnod craidd ac sy'n parhau am
ddwy flynedd. Mae hyn yn bennaf ar gyfer

y rhai sy'n dal swyddi cyflogedig. Mae'r

cam hwn yn eithriadol o werthfawr o rany
mewnbwn a roddir, y cyfle i rannu arfer da
yn ogystal &'t cymorth y mae'n ei ddarparu i
bontio o swydd curad i swydd gyfrifol gyntaf.

Mae'r cyfnod craidd yn edrych ar Gyfathrebu
Trawsnewidiol, Gweinidogaeth i Bobl

Ifanc, Plant a Theuluoedd, Cenhadaeth,
Efengylu a Datblygu Cymunedau Cristnogol
Newydd, Trawsnewid Gwrthdaro o fewn
Eglwysi, Dod yn Offeiriad, Deinameg

Tim a Datblygu fel Arweinydd. Mae'r
cyfnod arweinydd bwriadol yn edrych ar:
wydnwch, rheoli newid, sefydlu diwylliant

ar gyfer twf, pwysigrwydd cenhadaeth

ac efengylu, datblygu timau ar draws

Ardal Gweinidogaeth/Cenhadaeth, llunio
strategaeth, a datblygu a chyflwyno
gweledigaeth. Ar draws y ddau gyfnod hyn
mae 93 o Weinidogion Trwyddedig Newydd
ar hyn o bryd.

Wrth i ni ddechrau ar ein seithfed flwyddyn o
hyfforddi Gweinidogion Trwyddedig Newydd,
rydym wedi gallu casglu adborth gan sawl
carfan sydd wedi cwblhau'r cwrs. Mae'n

braf clywed cymaint y mae'r Gweinidogion
Trwyddedig Newydd a'r Goruchwylwyr fel

ei gilydd yn croesawu'r rhaglen hyfforddi a
bod y gweithgareddau adrodd a chymorth
cysylitiedig bellach wedi'u hen sefydiu. Roedd
rhan or adolygiad hwnnw hefyd yn amlygu
cymaint y mae cenhadaeth a gweinidogaeth yr
Eglwys yng Nghymru wedi newid dros v saith
miynedd diwethaf, felly mae angen i ni ddal ati
i wthior ffocws a newid y cynnwys, fel bod y
gefnogaeth a gynigir yn cyfateb i amrywiaeth
cynyddol gyfoethog yr Eglwys ar lawr gwlad.

Yn y dyfodol, mae lle i ddatblygu o hyd. Yn
ystod hydref 2024, bydd Mark Griffiths sy'n
goruchwylior maes hwn ar gyfer Athrofa
Padarn Sant a Trystan Owain Hughes
(Cyfarwyddwr Datblygu'r Weinidogaeth)
yn cydweithio i gynhyrchu adnodd fideo ar
gyfer y rhai sy'n goruchwylio Gweinidogion
Trwyddedig Newydd. Deilliodd y prosiect hwn
on Cynhadledd Weinidogaethol flynyddol
ac mewn ymgynghoriad a'n Cyfarwyddwyr
Gweinidogaeth Esgobaethol.

ODatblygiad Parhaus i Weinidogion

Ar 6l i ymgeiswyr gwblhau'r cwrs ffurfiant
ar gyfer y weinidogaeth drwyddedig,
leyg neu glerigol, a'r rhaglen hyfforddi
Gweinidogion Trwyddedig Newydd, cant
eu hannog i barhau a diwylliant dysgu
gydol oes. Mae Athrofa Padarn Sant yn

gweithio'n agos gyda chwe esgobaeth
yr Eglwys yng Nghymru i ddarparu
rhaglen gadarn o ddatblygiad parhaus i
weinidogion, sy’'n cynnwys dwy elfen:

B Mae Athrofa Padarn Sant yn darparu
cyrsiau hyfforddi, rhaglenni a
chynadleddau cenedlaethol wedi'u
targedu at weinidogion ac a wahoddir
nhw iddynt, ar draws y dalaith.

B Mae esgobaethau’n cynnig diwrnodau
datblygiad parhaus ychwanegol i'w
clerigion, fel arfer lleiafswm o bedwar
y flwyddyn, sy'n adlewyrchu orau eu
cyd-destunau, eu hanghenion a'u
gweledigaethau unigol.

CWRS SEFYDLU CROESO I'R EGLWYS YNG
NGHYMRU

Estynnir gwahoddiadau i'r cwrs deuddydd
hwn ar ran yr Archesgob a Mainc yr
Esgobion i weinidogion a gweithwyr

allweddol eraill sy'n newydd i'r Eglwys yng
Nghymru. Mae'n rhan bwysig o raglen
sefydlu clerigion ac fe'i cynlluniwyd i fod yn
rhan o broses sefydlu tair rhan, sy'n rhedeg
ochr yn ochr a chwrs Croeso i Gymru Cytdn,
ac ochr yn ochr &' broses sefydlu y mae pob
esgobaeth yn ei chynnal pan fydd gweinidog
newydd yn ymuno a hi.

Cynhaliwyd cyrsiau ym mis Hydref 2023 a
mis Mai 2024, gyda phedwar deg wyth o
gyfranogwyr ar draws y ddau gwrs. Bydd y
ddau gwrs nesaf yn cael eu cynnal ym mis
Tachwedd 2024 a mis Mai 2025.

ADOLYGIAD O DDATBLYGIAD
GWEINIDOGION

Yn dilyn proses ymgynghori helaeth, lansiodd
yr Eglwys yng Nghymru gynllun Adolygiad

o Ddatblygiad Gweinidogion ar gyfer holl
glerigion y dalaith yn liwyddiannus yn 2021.
Mae dros wyth cant o adolygiadau wedi'u
cwblhau ers hynny.

Nod creiddiol Adolygiad o Ddatblygiad
Gweinidogion yw annog:

B proses barhaus o fyfyrio a dysgu yn
seiliedig ar gadarnhad ac atebolrwydd

B diwylliant o ddysgu gydol ces a
datblygiad gweinidogol

B myfyrio ar arferion gweinidogol
B gosod amcanion heriol, ond cyraeddadwy

Mae Athrofa Padarn Sant yn monitra'r cynllun
ar ran Mainc yr Esgobion, ac mae adborth

yn parhau i ddweud wrthym ei fod yn cael ei
werthfawrogi'n fawr, nid yn unig o ran darparu
ymaysylitiad ystyrlon &'u hesgobaeth, ond fel
flynhonnell allweddol o ddatblygiad personol
a gweinidogol wrth wasanaethu'r eglwys, ac
fel disgyblion lesu Grist.

Rydym wedi dechrau gweithio ar gynllun
Adolygiad o Ddatblygiad Gweinidogion
cyfatebol ar gyfer Gweinidogion Trwyddedig
Lleyg yr Eglwys yng Nghymru yn unol a

chais Mainc yr Esgobion. Cynhelir sesiynau
ymwybyddiaeth ar gyfer Gweinidogion
Trwyddedig Lleyg yng Nghymru drwy gyfres
o ddigwyddiadau esgobaethol. Bydd y cynllun
Adolygu newydd ar gyfer Gweinidogion
Trwyddedig Lleyg yn cael ei gyflwyno ar draws
y chwe esgobaeth yn ystod 2025.

CYFEIRIAD YSBRYDOL

Mae ail gwrs Cyfeiriad Ysbrydol y dalaith
wedi bod yn cael ei gynnal ers mis Medi
2023. Mae'r cwrs penodol hwn yn cynnig

hyfforddiant a chefnogaeth ymarferol i'r rhai
sy'n teimlo eu bod wedi cael galwad i gynnig
y weinidogaeth werthfawr hon, gyda'r bwriad
o0 ddatblygu cronfa o ymarferwyr medrus ar
draws yr esgobaeth. Cyfeiriad ysbrydol yw'r
arfer o gyd-deithio gyda phobl ar eu taith
ffydd wrth iddynt geisio dyfnhau eu perthynas
& Duw, neu wrth iddynt ddysgu a thyfu o

ran eu hysbrydolrwydd personol, felly mae’n
ffordd hynod ymarferol i Athrofa Padarn

Sant helpu i gefnogi gweinidogion gyda'u
datblygiad personol a ffurfiannol parhaus.

Disgwylir i'r rhaglen deunaw mis bresennol
ddod i ben yng ngwanwyn 2025 ac mae'n
cynnwys dau gwrs preswyl chwe diwrnod

ar ddechrau a diwedd y cwrs, a digwyddiad
hyfforddi undydd misol. Mae Athrofa Padarn
Sant yn gweithion agos gyda Choleg Sarum
i gynnig y cwrs hwn, gan fanteisio ar ei
arbenigedd yn y maes hwn.

CYNHADLEDD | WEINIDOGION
TRWYDDEDIG LLEYG

Mae Athrofa Padarn Sant yn trefnu
cynhadledd dridiau bob hydref ac yn cynnal
Diwrnod Cymorth ar-lein bob Gwanwyn ar
gyfer Gweinidogion Trwyddedig Lleyg. Y
thema eleni oedd ‘Gobaith yr Efengyl’. Roedd
yn cynnwys cyfraniadau gan amrywiaeth
eang o siaradwyr. Ffocws Diwrnod Cymorth
ar-lein y Gwanwyn oedd cyfoethogi ein
gweddiau ac annog diwylliant o weddio yn
ein heglwysi. Mynychodd dros hanner cant o
Weinidogion Trwyddedig Lleyg o bob cwr or

dalaith y digwyddiadau ar-lein hyn.

Cynhelir y Diwrnod Cymorth ar-lein nesaf

ar 5 Ebrill 2025. Cynhelir y Gynhadledd
flynyddol i Weinidogion Trwyddedig Lleyg ar
26-28 Medi 2025.

CYNHADLEDD CYN-YMDDEOLIAD |
GLERIGION

Cynhaliwyd y Gynhadledd Cyn-ymddeoliad
flynyddol ym mis Tachwedd 2023 yn cynnig
cymorth ymarferol a gwybodaeth am
bensiynau'r Eglwys yng Nghymru, cymorth
ynghylch cynllunio ariannol personol, cyngor
ar iechyd a llesiant, a myfyrdodau defnyddiol
gan glerigwyr sydd newydd ymddeol ac eraill.

DATBLYGU GWEINIDOGAETH | BOBL HYN

Mae hwn yn ychwanegiad newydd at y
rhaglen Datblygiad Parhaus i Weinidogion.
Mae dau gwrs wedi eu cynnal dros y
flwyddyn ddiwethaf. Cynhaliwyd y cwrs
cyntaf fel cwrs preswyl pedwar diwrnod ar
gyfer ugain o gyfranogwyr. Oherwydd galw
mawr, ychwanegwyd ail gwrs. Nod y cwrs
yw rhoi gwell dealltwriaeth i weinidogion o
weinidogaeth i'r henoed gyda ffocws ar fodel
Caplaniaeth Anna, a'u hyfforddi a'u hannog
wrth iddynt ddatblygu timau bugeiliol mewn
amrywiaeth o gyd-destunau eglwysig a
gweinidogol. Mae Athrofa Padarn Sant yn
tynnu'n helaeth ar brofiad ac arbenigedd
Gweinidogaethau BRF yn y maes hwn,
ynghyd a Sally Rees, arweinydd Caplaniaeth
Anna yng Nghymru.

SGWRS GYDA...

MANON CERIDWEN JAMES, DEON HYFFORDDIANT CYCHWYNNOL I'R WEINIDOGAETH

YMGEISWYR FFURFIANT AR GYFER Y
WEINIDOGAETH DRWYDDEDIG

Disgrifiwch wythnos nodweddiadol
ymgeisydd:

Mae wythnosau ymgeiswyr amser llawn ac
ymgeiswyr rhan-amser yn dra gwahanol,
er bod elfennau’r hyfforddiant yn debyg.
Ar gyfer ymgeiswyr amser llawn bydd yr
wythnos yn edrych fel hyn:

Dydd Sul - bydd yr ymgeiswyr yn arwain
gwasanaethau ac o bosibl yn pregethu, fel
rhan o lleoliad.

Dydd Llun a Dydd Mawrth — bydd un
a'r rhain yn ddiwrnod astudio, a'r llall yn ail
ddiwrnad lleoliad, yn llawn gweithgareddau
eglwysig megis ymweliadau angladdol,
ymweliadau bugeiliol, Cynghorau Plwyf

Eglwysig, digwyddiadau eglwysig a
gweithgareddau cymunedol, paratoi ar gyfer
bedydd a chysgodi eu goruchwyliwr llecliad.

Dydd Mercher - Dydd Gwener —
tdyma'r hyfforddiant preswyl ar safle
Athrofa Padarn Sant yng Nghaerdydd sy'n
dechrau gyda Chymun am 11.45. Mae
hyn yn golygu dechrau cynnar i'r rhai sy'n
teithio or gogledd! Yn ystod y 3 diwrnod
bydd yr ymgeiswyr yn cymryd rhan mewn

gweithgareddau dysgu academaidd, paratoi
sesiwn addoli ar gyfer y gymuned a myfyrio
arno wedyn. Bydd gweithdai ar bynciau
ymarferol, bugeiliol a litwrgaidd, a sesiynau
ar 'Sut i Arwain Eglwysi lach lle y byddwn
yn gwahodd gwesteion o'r Eglwys yng
Nghymru i siarad am eu harferion da. Ceir
hefyd ddosbarthiadau Cymraeg, darlith gan
siaradwr gwadd ambell waith a chelloedd
ffurfiannol. Mae nos Fercher yn noson i




teulu, sy'n cynnwys addoliad i bawb o bob
oed a swper, y gall ymgeiswyr wahodd teulu
a ffrindiau iddi.

Dydd Sadwrn — diwrnod haeddiannol
o orffwys!

Bydd ymgeiswyr rhan-amser hefyd yn
ymgymryd a lleoliadau, astudiaethau
academaidd a chelloedd ffurfiannol, o
amgylch eu gwaith a'u hymrwymiadau
beunyddiol.

Pam ydych chi'n meddwl bod Ffurfiant
ar gyfer y Weinidogaeth Drwyddedig

yn bwysig?

Mae mwy i ffurfiant na dim ond dysgu
academaidd; mae'n daith ar y cyd i helpu
ymgeiswyr i ddatblygu fel person —gan
ddatblygu'n ysbrydol ac o ran eu ffydd

a'u disgyblaeth. Mae cael eich galw i'r
weinidogaeth yn gyfrifoldeb aruthrol.

Os cawn ein galw i arwain, mae arnom
ddyled i Dduw ac i'n gilydd i fod yn fersiwn
orau posibl o ni ein hunain. Mae Effesiaid
pennod 4 yn dweud wrthym bod y rhai sy'n
ysgwyddo unrhyw rolau yno i adeiladu corff
Crist i aeddfedrwydd yng Nghrist. Mae hyn
yn golygu bod yn rhaid i ni o leiaf ymgorffori
a bod yn esiampl or aeddfedrwydd hwnnw
yng Nghrist ein hunain, ond mae pob un
ohonom ar daith. Mae unrhyw sefydliad neu
gorff rydyn ni'n ei arwain hefyd yn tueddu

i fabwysiadu agwedd ar ein cymeriad ni,
felly mae ffurfiant yn gyfle dwys i roi sylw

i'n cymeriad a'n doethineb ein hunain.

Nod Ffurfiant ar gyfer y Weinidogaeth
Drwyddedig yw helpu pobl i ymgorffori calon
ddiaconaidd, a phresenoldeb offeiriadol yn
eu cymunedau, ymrwymiad i wasanaethu a
bod yn rhan o helpu pobl i ddod i gysylltiad
a phresenoldeb trawsnewidiol Duw.

Beth oedd uchafbwyntiau'r flwyddyn?

Roedd yr encil i' ymgeiswyr amser llawn

a gynhaliwyd yn Nant Gwrtheyrn yn yr haf
yn arbennig iawn. Roedd hi'n braf cael
cyd-ddysgu am y weinidogaeth greadigol
ac ysbrydoledig ym Mhen LIyn, yn ogystal a
chael amser i weddio a dysgu mewn ffyrdd
eraill. Mae'r tri phenwythnos preswyl yr ydym
yn eu cynnal yn ystod y flwyddyn lle mae'r
holl ymgeiswyr amser llawn a rhan-amser yn
dod ynghyd i ddysgu oddi wrth siaradwyr
ysbrydoledig a phrofiadol ac addoli wastad
yn amseroedd arbennig o dda. Unwaith eto
eleni, cawsom siaradwyr cofiadwy.

Pa heriau y mae Ffurfiant ar gyfer y
Weinidogaeth Drwyddedig wedi eu
hwynebu eleni?

Rwy'n credu ein bod wedi wynebu heriau o
ran sicrhau bod gennym ddigon o diwtoriaid i
gyflawni'r gwaith, ac nid yw hynny bob amser
yn hawdd pan fydd newidiadau i staff Mae
hyfforddiant yn ymrwymiad enfawr, ac mae'r
ymgeiswyr yn gweithion galed i gyflawni
popeth a ofynnwn ohonynt yn ogystal &'u
cyfrifoldebau gofalu a'u perthnasoedd eu
hunain. Yn ogystal & hyn, mae byw mewn
cymuned yn anodd, ac eleni, fel or blaen,

fe wnaethom wynebu rhai or heriau hynny
hefyd. Rwy'n rhyfeddu at ba mor dda y mae
pawb yn cyd-dynnu, yn enwedig pan fo
gennym gorff myfyrwyr llawer mwy amrywiol
na'r rhan fwyaf o golegau diwinyddol o ran
cefndir a diwinyddiaeth.

Beth yw'r dyfodol i Ffurfiant ar gyfer
Gweinidogion Trwyddedig?

Yn y flwyddyn academaidd 2025-26 byddwn
yn addasu patrwm y cwrs a bydd rhywfaint
or hyfforddiant yn cael ei wneud mewn
‘hybiau’ 0 amgylch y wlad. Pwrpas hyn yw
cynyddu tegwch daearyddol, sy'n rhan or
cyfeiriad strategol a osodwyd ar ein cyfer
gan Fainc yr Esgobion. Mae hyn yn golygu
sicrhau bod gan Athrofa Padarn Sant fwy
bresenoldeb yn arbennig yn yr esgobaethau
hynny sydd ymhellach o Gaerdydd a lleihau’r
amser sydd gan ymgeiswyr o' ardaloedd
hynny i deithio. Bydd hyn yn gofyn am lawer
o waith trefnu yn ystod y flwyddyn i ddod i
sicrhau bod popeth yn eile.

DYMA FARN EIN HYMGEISWYR:

11Dros y flwyddyn ddiwethaf, rwyf wedi

cael fy mendithio & chyfleoedd gwerthfawr i
gwestiynu, myfyrio, a dyfnhau fy nealltwriaeth
or fiydd Gristnogol. Yn ogystal ag ehangu

fy ngwybodaeth o Ysgrythur, traddodiad, a
dysgeidiaeth Crist, mae astudio diwinyddiaeth
yn Athrofa Padarn Sant hefyd wedi fy atgoffa,
ni waeth faint rwy'n ei ddysgu, bod mwy i'w
archwilio a'i ganfod bob amser. #4 —

Philip (ymgeisydd amser llawn)

#1tfordd wych o wneud ffrindiau newydd a
chwrdd a'r rhai rydym wedi eu cyfarfod drwy
sianeli eraill e.e. Diwinyddiaeth ar gyfer Bywyd.
Agwedd gyfeillgar a chadarnhaol gan y staff bob
amser a thim AAA hynod gymwynasgar.## -
Lucy Farrah (ymgeisydd rhan-amser)

11Dros y flwyddyn ddiwethaf, mae fy hyder
wedi cynyddu o ran y gallu i fynegi fy fiydd
yn effeithiol, ac wrth ymateb yn gydlynol i
gwestiynau diwinyddol gan eraill. #4 —

lan Williams (ymgeisydd rhan-amser)

21Y tymor hwn rwyf wedi bod wrth fy modd
yn cael y cyfle i astudio modiwl ymchwil om
dewis a mynd o dan groen y pynciau yr wyf
wedi'u cael yn anodd eu deall a'u trafod yn

y gorffennol. Rwy'n mwynhau amrywiaeth

y modiwlau ac wedi cael budd o bob un
ohonynt, mae wedi bod yn wych dechrau
rhoi hynny a'r hyn rwyf wedi'i ddysgu or
rhaglenni preswy! ar waith — er enghraifft
dysgu am bregethau adrodd straeon a rhoi
cynnig arnynt. Rwyf wedi gwerthfawrogi'n
fawr y cyfle a'r gefnogaeth gan Athrofa
Padarn Sant i gael llecliadau tymor byr
mewn gwahanol gyd-destunau i ehangu fy
mhrofiad or Eglwys yng Nghymru. Roedd ein
hwythnos encil ddiwedd y llynedd yn Nant
Gwrtheyrn yn uchafowynt i mi, gan roi cyfle
gwych i mi fyfyrio ar y flwyddyn gyfan a dod
yn nes at Dduw. 74—

Rachel Petley (ymgeisydd amser-llawn)

11 Mae Athrofa Padarn Sant yn lle ffurfiannol
iawn ac yn annog pobl i fiynnu ym mhob
agwedd ar hyfforddiant. Rwyf wedi mwynhau
cael fy herion ddiwinyddol mewn darlithoedd
ond hefyd yn ystod yr adegau pan fyddwch
yn cymdeithasu ag aelodau eraill or
gymuned. Yn sicr mae'n bleser ac yn fraint
cael bod yn rhan or Eglwys yn y dyfodol a
gweithio ochr yn ochr & llawer o wahanol
bobl o wahanol gefndiroedd a chredoau.
Rwyf wedi cael blwyddyn eithaf anodd ac
mae'r gefnogaeth a'r teulu a gefais gany
gymuned hon wedi'u rhoi gan Dduw. #4 —
Elin Douglas-Jones (ymgeisydd amser llawn)

SGWRS GYDA...

MARK GRIFFITHS, DEON MEITHRIN DISGYBLION

PRENTISIAID

Disgrifiwch wythnos nodweddiadol i
brentis:

Mae Dydd Llun yn ddiwrnod sy'n
canolbwyntio ar addysg. Mae'r prentisiaid
yn astudio cymhwyster Lefel 4 mewn
Gweinidogaeth a Chenhadaeth fel rhan

ou prentisiaeth (sy'n cyfateb i flwyddyn
gyntaf gradd). Mae'r pynciau y maent yn eu
hastudio yn cynnwys yr Hen Destament, y
Testament Newydd a Chenhadaeth. Mae'r
prynhawn wedi'i neilltuo i astudiaethau
annibynnol. Os byddant yn ennill cymhwyster
Lefel 4, gallant ddewis symud ymlaen i'r
cwrs B.Th. mewn Diwinyddiaeth ar gyfer
Disgyblaeth, Gweinidogaeth a Chenhadaeth.

Cyflogwyr y prentisiaid sef eglwysi lleol
yn bennaf, ond gallant fod yn sefydliadau
gweinidogaethol eraill, sy'n trefnu beth sy'n
digwydd weddill yr wythnos. Mae'r gwaith
yn amrywiol iawn ac yn tueddu i gynnwys
ystod eang o waith eglwysig; paratoi

ar gyfer gwasanaethau, helpu i arwain
gwasanaeth, cynorthwyo gyda banciau
bwyd, gweinidogaeth yr henoed, gweithio
mewn grwpiau rhieni a phlant bach, gweini
coffi a chacen, ymweld ag ysgolion, ymweld &
chleifion a gwaith ieuenctid.

Anogir prentisiaid i fynychu cyfarfodydd

fel cynghorau eglwys i gael syniad o holl
ehangder bywyd eglwysig. Maent yn hyfforddi
ar gyfer y weinidogaeth Gristnogol, ac mae'n
bwysig eu bod yn cael profiad o hynny. Bydd
gan rai feysydd cyfrifoldeb penodol megis
cyfryngau cymdeithasol, filmio fideos neu
logisteg. Mae gan yr holl brentisiaid swydd-
ddisgrifiad a manyleb person, er mwyn sicrhau
eu bod yn deall y sgiliau sydd eu hangen

ar gyfer y swydd, ac mae hefyd yn caniatéu
iddyn nhw ddysgu sgiliau newydd.

Pam ydych chi'n meddwl bod prentisiaeth
yn bwysig?

Nid ydym yn dda am gynnwys gwahanol
grwpiau yng ngweinidogaeth yr eglwys
megis pobl iau, lleiafrifoedd ethnig, neu rai

o gefndiroedd economaidd-gymdeithasol
amrywiol. Rydym yn tueddu i fod yn eithaf
dosbarth canol yn yr Eglwys. Mae'n hawdd
ymaysylitu a'r rhaglen prentisiaethau, mae’n
teimlo'n hygyrch ac mae'n rhoi cyfle i bobl
ymchwilio i'w galwad cyn ymrwymo i'r broses
ddirnadaeth. Bydd hefyd yn eu helpu i

feithrin y ddealltwriaeth a'r profiad diwinyddol
y bydd eu hangen arnynt os ydynt am

gael eu hystyried ar gyfer hyfforddiant y
weinidogaeth drwyddedig.

Y niferoedd cyfartalog sy'n cael eu hordeinio
yn yr Eglwys yng Nghymru ar hyn o bryd
yw tua 50 o Weinidogion Anghyflogedig,

a 40 o glerigwyr cyflogedig. Mae hyn yn
awgrymu nad ydym yn dangos i bobl iau

y gall gweinidogaeth fod yn addas iddyn
nhw. Hefyd, mae'r dystiolaeth yn dangos
bod pobl ond yn ystyried bod rhywbeth yn
addas iddyn nhw os gallant weld bod pobl
fel nhw yn ei wneud. Felly, mae'r brentisiaeth
yn galluogi pobl iau i brofi gweinidogaeth
eglwysig amser llawn ac mae’n dangos i
eraill yn yr Eglwys a'r gymuned ehangach
fod gweinidogaeth eglwysig amser llawn

ar yn addas i bobl fel nhw. Hefyd gyda
chymhwyster diwinyddol Lefel 4, mae'r
profiad a'r twf mewn hyder a ddaw yn ei sgil,
yn golygu bod y prentisiaid hefyd yn fwy abl
ac yn fwy tebygol o gynnig eu hunain.

Beth oedd uchafbwyntiau'r flwyddyn?

Mae'n wych gweld y prentisiaid wrth eu
gwaith yn gwneud pethau nad oedden
nhw'n meddwl eu bod yn gallu eu gwneud.
Er enghraifft, llwyddodd un prentis i arwain
gwasanaethau carolau gyda chynulleidfa
eithaf sylweddol, ac roedd yn bleser or
mwyaf ei gwylion blodeuo yn'y cyd-destun
hwnnw. | un arall, mae'r brentisiaeth wedi
golygu bod ei alwad wedi dod yn glir. Mae
un arall wedi dod yn arweinydd addoli ar
gyfer eglwys fawr oherwydd ei brofiad.
Arweiniodd yr addoliad i prentisiaid a'r
ymgeiswyr ar eu cwrs preswyl. Mae eu gwylio

yn fiynnu ac yn magu hyder yn rhoi boddhad
mawr i rywun. Mae'n hyfryd eu gweld yn
gwasanaethu mewn gwahanol gyd-destunau,
gweld pobl yn ymwneud a gwasanaethu

yn yr eglwys heb orfod dweud wrthynt am
wneud hynny. Yn ystod y cwrs preswyl ar y
cyd i prentisiaid ac ymgeiswyr bu'n rhaid
iddynt dreulio amser gydag ymgeiswyr

a oedd eisoes yn hyfforddi ar gyfer y
weinidogaeth, a oedd yn ysbrydoliaeth.

Pa heriau y mae'r rhaglen prentisiaethau
wedi'u hwynebu eleni?

Mae wedi bod yn anodd cyfleu gwerthy
rhaglen hon i'r eglwys ehangach, mae'n
rhywbeth newydd iawn, ac mae'n cymryd
amser i fiyrdd newydd o wneud pethau fwrw
gwreiddiau. Ond os ydym am ddenu pobl

0 bob demograffeg i'r Eglwys a'i gweld yn
fiynnu ac yn tyfu, mae angen i ni fabwysiadu
ffyrdd newydd o wneud pethau. Y drafferth
yw, pan fo eglwysi'n teimlo dan gymaint o
bwysau beth bynnag, mae cymryd prentis yn
teimlo fel dipyn o risg.




Yr her fawr arall yw bod y rhan fwyaf o
eglwysi'n cael trafferth i ariannu prentisiaid
— mae angen iddyn nhw dalu ar y gyfradd
a bennir gan y llywodraeth ar gyfer holl
brentisiaid y DU. Mae hyn hefyd yn peri
pryder mai'r eglwysi mwy cefnog neu'r
eglwysi mwy o faint fydd yn cymryd prentis.
Mae hyn yn rhwystr sylweddol. Weithiau
bydd ymddiriedolaethau lleol yn fodlon
ariannu prentisiaid ond yn gyffredinol,

yr eglwys leol fydd yn ysgwyddo hynny.
Mae rhai esgobaethau wedi gallu gwneud
rhywfaint o gyfraniad ac mae hynny wedi
bod yn ddefnyddiol.

Beth yw'r dyfodol i'r rhaglen
prentisiaethau?

Mae'n wir i ddweud bod dyfodol y rhaglen
prentisiaethau yn ansicr. Os mai dim ond

-~

nifer bach o eglwysi a all fforddio prentisiaid,
bydd cyrhaeddiad a chwmpas y rhaglen

yn gyfyngedig, a bydd prentisiaid yn cael
camargraff or Eglwys. Ond gallai fod yn gyfle
unigryw i helpu i ddenu pobl o gefndiroedd
economaidd-gymdeithasol is, grwpiau ethnig
amrywiol a phobliau i'r Eglwys yng Nghymru
a gwneud gwahaniaeth sylweddol wrth
ymagysylltu a chymunedau a grwpiau oedran
na fyddem yn eu cyrraedd fel arall. Mae
eiddgarwch, gweledigaeth a brwdfrydedd
pobl ifanc tuag at y weinidogaeth yn gwneud
gwahaniaeth mawr.

BARN EIN PRENTISIAID

Roedd y brentisiaeth mewn cenhadaeth,
gweinidogaeth a diwinyddiaeth Gristnogol yn
rhan hynod werthfawr o'm taith ddirnadaeth
wrth i mi ymchwilio i alwedigaeth. Fe wnaeth

astudio diwinyddiaeth helpu fy nisgyblaeth
bersonol yn ogystal a'm gweinidogaeth.
Ewan, Llandaf

Mae'r brentisiaeth yn y Weinidogaeth
Gristnogol wedi rhoi llawer o gyfleoedd
i mi archwilio gwahanol feysydd or
Weinidogaeth megis Gweinidogaeth Deuluol,
Caplaniaeth Prifysgol a gweinidogaeth pobl
hyn yn ogystal & pharatoi a chymryd rhan
mewn amrywiol wasanaethau. Mae cael y
posibilrwydd i gysylltu a'r gymuned leol gan
gynnwys nifer o ysgolion lleol, wedi cynyddu
fy ngalwad i weithio gyda phlant a phobl
ifanc yn ogystal & phobl hyn. Mae'r gobaith
0 ddod a'r ddau ynghyd yn ymddangos yn
bosibl oherwydd lefel y gefnogaeth sydd ar
gael.#1 Yasmin, Bangor

Bu'r Brentisiaeth mewn Gweinidogaeth
Gristnogol yn fendith fawr i mi ac fe wnes
i fwynhau fy amser ar y rhaglen yn fawr
rhwng mis Medi 2023 a mis Gorffennaf 2024.
Roedd fy nghyd-brentisiaid yn gwmni gwych;
roedd y meysydd pwnc a'r addysgu wedi'u
cyflwyno'n arbennig o dda ac roeddent yn
addysgiadol iawn; roedd ein pecyn cwrs
preswyl yn bleserus iawn; a byddwn i'n
argymell y rhaglen brentisiaeth i unrhyw un.
Ochr yn ochr a llawer o weddio ac ystyriaeth
ofalus, mae wedi rhoi'r anogaeth i mi
gyflwyno fy hun ar gyfer proses ddirnadaeth
yr Eglwys yng Nghymru ar gyfer ordeiniad
posibl.#4 Andrew, Tyddewi

GWEITHGAREDDAU ATEGOL

Cyrsiau Ol-radd

Mae ein holl Raglenni Meistr yn cael

eu cyflwyno wyneb yn wyneb ar safle
Athrofa Padarn Sant yng Nghaerdydd. Ceir
tystiolaeth bod manteision ffurfiannol yn
gysylltiedig ag addysgu wyneb yn wyneb
a chyrsiau preswyl. Rydym wedi gweld

a'n llygaid ein hunain werth y sgyrsiau

a gaiff ein myfyrwyr gyda'i gilydd yn 'y
darlithoedd, a thros brydau bwyd ac yn
ystod gweithgareddau cymdeithasol gyda'r
nos. Mae'r dysgu sy'n digwydd mewn
sesiynau preswyl y tu allan i'r darlithoedd
yn rhan hanfodol o ddysgu gydag Athrofa
Padarn Sant. Mae ein Deilliannau Dysgu ar
gyfer pob modiwl yn dibynnu ar gyfuniad
o ddarlithoedd, seminarau (yn seiliedig

ar drafodaeth), ymgysylltu & thiwtoriaid a

thrafodaethau gyda myfyrwyr a thiwtoriaid
eraill. Mae'r rhyngweithio hwnnw rhwng
tiwtoriaid a myfyrwyr eraill yn cyflawni rol
amhrisiadwy wrth eich helpu i archwilio'r
pwnc, drwy herio a datblygu eich ffordd

o feddwl er mwyn dyfnhau dealltwriaeth.
Dyma pryd y mae ffurfiant yn digwydd,

a dyna pam rydym yn addysgu wyneb

yn wyneb.

Ein nod yw creu profiad, yn hytrach na dim
ond traddodi cyfres o ddarlithoedd, ond
rydym yn gwneud hynny yn erbyn strwythur
cadarn. Felly, yn 'y rhaglen safonol, bydd
myfyrwyr yn astudio tri modiwl y flwyddyn am
ddwy flynedd, ac yna blwyddyn o fewnbwn
ychwanegol pan fyddant yn ysgrifennu
traethawd hir. Felly, tri bloc dwys y flwyddyn

(dydd Llun i ddydd Mercher) am dair blynedd
(felly 9 diwrnod ar y safle bob blwyddyn)

Parhaodd niferoedd y myfyrwyr ar ein
rhaglenni Ol-raddedig i gynyddu drwy gydol
2024. Ac ym mis Medi 2024 byddwn yn
lansio Rhaglen newydd sy'n canolbwyntio

ar Gyfraith Eglwysig, wedi'i hanelu at
archddiaconiaid ond hefyd at ystod eang o
bobl o bob rhan or byd sydd a diddordeb
yny maes pwysig hwn. Mae twf ac enw da
ein rhaglenni 6l-raddedig bellach yn golygu
ein bod yn denu myfyrwyr o bob cwr o'r byd.
Mae ein myfyriwr pellaf yn hedfan i mewn o
Seland Newydd ar gyfer pob cwrs preswyl,
ond mae gennym hefyd fyfyrwyr o Tsieina,
yr Alban, Gurnsey, Albania a Lloegr! Ac er
bod twf ein Rhaglenni yndddi hun yn achos

Niferoedd yn Astudio Cyrsiau Ol-radd

90
80
70

60

2017-18 2018-19

B Diwinyddiaeth [l

30
]
20
WO I I
o

2021-22
Caplaniaeth

2019-20 2020-21

Plant, Pobl Ifanc
a Theuluoedd

2022-23 2023-24

B Ymchwil

i ddathlu, mae hefyd yn fiynhonnell incwm
ariannol, gyda’n myfyrwyr yn talu Ffioedd
Meistr safonol i astudio gyda ni yma yng
Nghymru. Mae myfyrwyr MA sy'n dod or
Eglwys yng Nghymru yn cael cynnig bwrsari
0 20% tuag at eu flioedd.

Mae ein rhaglenni 6l-radd wedi'u cynllunio
fel graddau ymarfer myfyriol ac mae ein
polisi derbyn yn pwysleisio mai dim ond y
rhai sy'n ymwneud a'r weinidogaeth, a hynny
ers saw!l blwyddyn, sy'n gymwys i ymuno
a'n rhaglenni. Mae nifer sylweddol or rhai
sydd wedi cwblhau ein cyrsiau arbenigol
Plant, Pobl Ifanc a Theuluoedd yn dod o
Gymru, llawer ohonynt o eglwysi'r Eglwys
yng Nghymru. Mae ein holl fyfyrwyr MA
Diwinyddiaeth eleni yn dod o' Eglwys yng
Nghymru, gyda llawer ohonynt yn glerigwyr
sy'n gwasanaethu gan ddefnyddior MA fel
datblygiad proffesiynol.

Rydym hefyd yn falch bod effaith y cyrsiau hyn
yn ymestyn y tu hwnt i Gymru. Cafodd pump
0 Gynghorwyr Plant / Pobl Ifanc Esgob Eglwys
Loegr eu hyfforddiant gyda ni yn Athrofa
Padarn Sant. Hyfforddodd llawer or bobl a
ariannwyd gan Sefydliad Growing Faith Eglwys
Loegr gyda ni hefyd. Hyfforddodd llawer o
gaplaniaid allweddol y Weinyddiaeth Amddiffyn
sy'n gweithio ledled y byd gyda ni, ochr yn
ochr a llawer o uwch gaplaniaid presennol yn
ysbytai'T DU. Mae'n gymaint o fraint gallu cael
effaith ar y byd i gyd yny ffordd hon. Mae'n

cyfoethogi'r gymuned ddysgu, ac yn caniatéu
i ni gael tim cryfach o staff er budd holl
ddysgwyr Athrofa Padarn Sant.

MA MEWN DIWINYDDIAETH,
GWEINIDOGAETH A CHENHADAETH
Mae'r cwrs yn cynnig cyfle i bobl sy'n
ymwneud &'t weinidogaeth neu sy'n paratoi
ar gyfer cael eu hordeinio archwilio sut y gall
astudiaethau Beiblaidd a diwinyddol lywio
eu cenhadaeth a'u hymarfer gweinidogol.
Caiff y cwrs ei gyflwynan hyblyg drwy dri
chwrs preswyl y flwyddyn i alluogi pobl
mewn gweinidogaeth amser llawn sy'n

byw ledled Cymru i astudio. Mae llawer

o fyfyrwyr yn offeiriaid neu'n aelodau or
Eglwys yng Nghymru ac mae eu hymchwil
wedi canolbwyntio ar agweddau pwysig ar
ddiwinyddiaeth ac ymarfer Anglicanaidd,
yn enwedig yn y cyd-destun Cymreig.

Felly, mae'r MA mewn Diwinyddiaeth,
Gweinidogaeth, a Chenhadaeth yn gwneud
argraff ar fywyd yr Eglwys yng Nghymru.
Eleni fe wnaethom gynnal ein noson agored
ar-lein gyntaf i hyrwyddo'r cwrs ac mae'r
niferoedd ar gyfer y flwyddyn nesaf yn
edrych yn addawol. Hefyd, fe ddechreuon
ni bodlediad or enw Horizons of Scripture i
hyrwyddo astudiaethau 6l-raddedig ac i fod
yn adnodd i'r eglwys.

MA I ARBENIGWYR PLANT, POBL IFANC A
THEULUOEDD

Lansiwyd y radd MA arbenigol hon yn 2018
a heddiw, mae mwy na hanner y rhai sy'n
astudio Gweinidogaeth Plant, Pobl Ifanc a
Theuluoedd ar lefel Ol-raddedig ledled y
DU yn hyfforddi yn Athrofa Padarn Sant.

Bob blwyddyn, mae'r siaradwyr yn cynnwys
George Lings (cyn bennaeth ymchwil Church




Army), Yvonne Morris (Cynghorydd Plant
Esgobaeth Rhydychen), Rachel Turner
(sylfaenydd Parenting for Faith), Gary Smith
(Message Trust Wales), Chloe Richards
(Alpha Cymru), Matt Summerfield (Zeo
Church, cyn gyfarwyddwr Urban Saints) ac
yn 2021 ymunodd Sally Nash &'r tim fel uwch
gymrawd ymchwil. Daw llawer o'n myfyrwyr
or Eglwys yng Nghymru neu enwadau
Cymreig eraill, ond mae gennym hefyd
fyfyrwyr o Loegr a'r Alban, ac un myfyriwr o
Albania hyd yn oed. Mae'r cymysgedd hwn
0 bobl wahanol a chyd-destunau gwahanol,
ond sydd oll yn ymwneud & gweinidogaethu
i bobl ifanc a phlant, yn gwneud hon yn
rhaglen gyffrous a diddorol.

Mae'r cwrs hwn wedi sefydlu ei hun fel un or
rhaglenni mwyaf cyffrous a deinamig ar gyfer
Addysqu Ol-raddedig ar Blant, Pobl Ifanc

a Theuluoedd. Yn y flwyddyn academaidd
ddiwethaf, graddiodd 10 o'n myfyrwyr a
chafodd mwy na'u hanner ragoriaeth.

MA MEWN ASTUDIAETHAU
CAPLANIAETH

Nod rhaglen hon gan Athrofa Padarn

Sant yw cynnig addysg 6l-raddedig mewn
astudiaethau caplaniaeth mewn partneriaeth
a'r cyrff proffesiynol perthnasol. Fe'i
cynlluniwyd i fod yn ddatblygiad proffesiynol
parhaus ar lefel uwch ar gyfer unigolion sy'n
ymwneud a gwaith caplaniaeth.

Mae'r dysgu wedi'i dargedu at yr
arbenigeddau canlynol:

Addysg

lechyd

Y Lluoedd Arfog
Carchardai

Chwaraeon

=N

Mae'r rhan fwyaf on modiwlau'n cael eu
hastudio ochr yn ochr & chymheiriaid sy'n
gweithio yn yr un sectorau neu sectorau
tebyg. A chaiff yr holl addysgu ei gyflwyno
gan gaplaniaid arbenigol ac arbenigwyr
academaidd sydd wedi'u dewis yn ofalus
oherwydd eu gallu i arfogi caplaniaid ar gyfer
arweinyddiaeth yn eu swyddi. Mae Athrofa
Padarn Sant wedi dal contract cenedlaethol
gyda'r Weinyddiaeth Amddiffyn ers 1999, yn
hyfforddi Caplaniaid y Weinyddiaeth Amddiffyn
sy'n cael eu defnyddio ar draws y byd.

Yn 2023-2024 ffarweliodd Athrofa Padarn
Sant a'n Harweinydd Rhaglen y Parchedig
Ddoctor Julian Raffay sydd wedi dychwelyd
i weithio fel caplan ysbyty, ond bydd yr
Arweinydd Rhaglen newydd, Dr Monika
Benitan, yn ymuno a'r tim ym mis Medi
2024 ac yn dod a chyfoeth o brofiad yn'y
maes caplaniaeth. Yn 2023 fe wnaethom
ychwanegu 12 o fyfyrwyr newydd gan
gynyddu nifer y caplaniaid i 31 ac o dan
arweiniad Monika rydym yn edrych ymlaen
at weld beth fydd yn digwydd nesaf yn'y
Rhaglen gyffrous hon wrth iddi symud i
gyfnod newydd ar ei thaith 22 mlynedd.

DECHRAU CAPLANIAETH

Cwrs sefydlu pum niwrnod i gaplaniaid sy'n
ymwneud ag iechyd neu ofal cymdeithasol
yw Dechrau Caplaniaeth (lechyd) ac fe'i
cynhelir ddwywaith y flwyddyn. Ochr yn ochr
a'r cwrs hwn rydym yn cynnig cwrs tridiau i
Gaplaniaid gwirfoddol. Fe'i cynlluniwyd ar sall
profiad ac anghenion caplaniaid a benodwyd
yn ddiweddar. Yn y flwyddyn academaidd
hon croesawyd cyfanswm o 23 o Gaplaniaid.
Mae'r ceisiadau’n edrych yn addawol ar gyfer
y flwyddyn i ddod.

Y DYFODOL

Tasg allweddol i'r Cyfarwyddwr Astudiaethau
Caplaniaeth newydd yw datblygu ein
hymaysylitiad a Chaplaniaeth y tu allan i'r
cwrs MA. Mae'r cwrs Dechrau Caplaniaeth
(lechyd) yn boblogaidd a dylai fod yn

fodel ar gyfer cefnogi'r rhai sy'n dod yn
Gaplaniaid mewn meysydd eraill. Mae llawer
mwy y gallwn ei wneud hefyd i sicrhau bod
yr Eglwys yng Nghymru yn arbennig yn
elwa ar y cryfder sydd gan Athrofa Padarn
Sant mewn astudiaethau caplaniaeth. Mae
caplaniaeth yn faes o bwysigrwydd cynyddol
mewn cenhadaeth a gweinidogaeth heddiw
—yr her yw sicrhau bod ein harbenigedd a'n
henw da yn y maes hwn yn dwyn ffrwyth ym
mywyd yr Eglwys.

GRADDAU YMCHWIL

Ochr yn ochr &'n rhaglenni Ol-raddedig a
addysgir, rydym hefyd yn goruchwylio ystod
o raddau ymchwil, gan helpu'r eglwys i aros
ar flaen y gad o ran datblygiad.

Mae'r Graddau Ymchwil sy'n cael eu
goruchwylio ar hyn o bryd ac a fydd o fudd i'r
Eglwys yng Nghymru a thu hwnt yn cynnwys:

Dehongli'r Beibl ar Gyfery
Cyd-destun Cymreig

Addoli sy'n Pontior Cenedlaethau

- Creu Cymunedau Cristnogol Cryf
drwy gynnwys pobl o bob oed mewn
gweithgaredd addoli a gweinidogaeth.

Galwedigaethau ifanc - y rhwystrau i
recriwtio offeiriaid iau

Archwilio gweinidogaeth eglwysig
hirdymor gyda phobl ifanc sydd
wedi cael Profiadau Niweidiol yn
ystod Plentyndod

Dathliad Graddio

Am yr ail flwyddyn yn olynol fe wnaethom
gynnal Dathliad Graddio ar safle Athrofa
Padarn Sant Caerdydd, gyda gwasanaeth
dathlu yn cael ei gynnal yn Eglwys
Gadeiriol Llandaf. Roedd myfyrwyr wedi bod
yn gofyn am ddigwyddiad o'r fath ers sawl
blwyddyn yn bennaf oherwydd, er eu bod
yn gallu mynychu seremoniau graddio yn ein
prifysgolion achredu, roedd y myfyrwyr yn
uniaethu mwy ag Athrofa Padarn Sant na'r
sefydliadau hyn. Roedd yn achlysur gwych

i'r graddedigion, eu ffrindiau a'u teuluoedd.
Traddodwyd y brif araith eleni gan yr Athro
Clare Taylor, Is-ganghellor Prifysgol Plymouth
Marjon a chadeirydd bwrdd ansawdd a
safonau Athrofa Padarn Sant. Fe wnaeth Tim
Athrofa Padarn Sant waith ardderchog o
greu’r awyrgylch dathlu cywir gyda chanapés
a diodydd yn cael eu gweini yn y derbyniad
a ddilynodd y gwasanaeth. Mae'n foment

arbennig o bwysig i'r rhai nad ydynt wedi

bod yn paratoi ar gyfer y weinidogaeth
drwyddedig (ac felly nad ydynt yn cael
gwasanaeth trwyddedu neu ordeinio), ac

i'r thai y mae gradd neu ddyfarniad addysg
uwch arall yn rhywbeth nad ydynt erioed
wedi breuddwydio y gallent ei gyflawni.

EHANGU CYFRANOGIAD
Rhwydweithiau Cenedlaethol

Y GYMRAEG A DIWINYDDIAETH CYMRU

DYSGU CYMRAEG

Yn ystod y flwyddyn academaidd
2023-24 fe wnaethom barhau i ddarparu
dosbarthiadau Cymraeg wyneb yn wyneb
ar safle Llandaf ar lefelau Mynediad,
Sylfaen, Canolradd ac Uwch. Addysgwyd
y dosbarthiadau mewn partneriaeth a
Chanolfan Dysgu Cymraeg i Oedolion
Caerdydd a'r Fro, o dan gynllun Cymraeg
yn y Gweithle a ariennir gan Lywodraeth
Cymru. Parhaodd gweithgareddau dysgu
ar-lein hefyd ar gyfer yr ymgeiswyr rhan-
amser drwy Say Something in Welsh.

Mae dosbarth Mynediad 1i ddysgwyr
newydd wedi cael ei addysgu gan Dr Sién
Aled Owen, tiwtor Diwinyddiaeth Gymraeg
yn Athrofa Padarn Sant. Yn ogystal a rhoi
pwyslais ar yr iaith, mae'r gwersi hefyd yn
rhoi pwyslais ar gyd-destun diwylliannol

y Gymraeg a'r rhesymau pam mae'r
Gymraeg yn rhan bwysig o weinidogaeth a
chenhadaeth yr Eglwys yng Nghymru, fel y
nodir uchod.

Caiff yr ymgeiswyr eu hannog i ddefnyddior
Gymraeg wrth gynllunio ac arwain
sesiynau addoli yn Athrofa Padarn Sant ac

yn yr eglwysi ble y maent yn ymgymryd

&'u llecliad. Nid yw hon yn dasg hawdd

i'r dysgwyr llai profiadol, ond roedd yn
galonogol gweld yr ymdrech a wneir i
arbrofi gyda'r Gymraeg a'i defnyddio mewn
ffyrdd creadigol. Defnyddiwyd y Gymraeg
fwyfwy ym mywyd addoli Athrofa Padarn
Sant yn ystod y flwyddyn yn fwy nag yn'y
blynyddoedd blaenorol. Roedd enghreifftiau
0 hyn yn cynnwys ymgeisydd yn annog
cynnal Gwasanaeth Plygain ac yn trefnu
hynny, ac ymgeisydd blaenorol, sydd bellach
wedi'i ordeinio, yn cynnal gwasanaethau
misol i ddysgwyr Cymraeg yn Llanelwy.

Mae llawer o staff sy'n dysgu Cymraeg ar
wahanol lefelau yn Athrofa Padarn Sant hefyd
yn cefnogi hyn.

Unwaith eto, gwelsom agwedd gadarnhaol
tuag at ddysgu Cymraeg a defnyddior iaith
mewn addoliad a rhannau eraill o gymuned
Athrofa Padarn Sant. Roedd hyn yn cynnwys
ymgeiswyr y byddai eu gweinidogaeth
mewn ardaloedd lle y byddai niferoedd y
siaradwyr Cymraeg yn fach, gan sylweddoli
y byddai defnydd achlysurol or Gymraeg yn
eu gweinidogaeth a'u gwaith bugeiliol yn
ddefnyddiol. Dysgwyd y modiwl Archwilio

Diwinyddiaeth a Hunaniaeth yr Eglwys yng
Nghymru ar 6l Datganoli eto yn y flwyddyn
academaidd hon. Cyfrannodd Sién Aled
hefyd at y maes hwn drwy gyflwyniadau a
digwyddiadau preswyl a thrwy addysgu'r
modiwl gyda Paula Yates a chyflwyno ei
arbenigedd i'r modiwl a ddatblygwyd gyntaf
gan Paula.

Mae Sién hefyd yn aelod o Grwpiau Awduron
Eglwysi Ynghyd Prydain ac lwerddon, sy'n
cynhyrchu adnoddau ar gyfer Wythnos
Weddi ar gyfer Undod Cristnogol. Yn ogystal
a chyfrannu at greu adnoddau, yn benodol
fyfyrdodau barddonol a ysbrydolwyd gan
eglwysi o wahanol rannau or byd bob
blwyddyn, mae Sién yn gyfrifol am gyfieithu'r
adnoddau it Gymraeg. Cafodd Sion ei
drwyddedu fel Canon Fardd Cadeirlan Bangor
ym mis Hydref 2023, ac mae'n cyfrannu'n
gyson at addoli a gweithgareddau yno.

Dylid nodi, yn ychwanegol at y gweithgaredd
uchod, bod y Gymraeg a Diwinyddiaeth
Gymreig yn ffrydiau sy'n llifo drwy waith
dysgu ac addoli a chymuned Athrofa Padarn
Sant ac maent yn tyfu bob blwyddyn.

Parhawyd i gynnal sesiynau Gofal ein



Gwinllan ar-lein yn ystod y flwyddyn, sef
cyfres o seminarau ar-lein yn trafod cyfraniad
yr Eglwys yng Nghymru at hanes Cymru,
diwylliant Cymru a'r Gymraeg. Ainsley
Griffiths ac Angharad Gaylard sy'n cydlynu'r
trefniadau ar gyfer y sesiynau, gydag
arweiniad gan yr Athro E. Wyn James, a'r
Athro D. Densil Morgan ynglyn a'r siaradwyr.
Mae'r sesiynau'n boblogaidd, gyda thua 30
yny gynulleidfa. Lansiwyd ail lyfr Gofal ein
Gwinllan 2, yn cynnwys erthyglau yn seiliedig
ary sesiynau ac a ysgrifennwyd gan'y
siaradwyr, ar faes yr Eisteddfod Genedlaethol
ym Mhontypridd ym mis Awst a'r gobaith yw
cyhoeddi trydydd y flwyddyn nesaf

Cymerodd yr Esgob Dorrien yr awenau fel yr
Esgob sy'n gyfrifol am bortffolior Gymraeg
yn ystod y flwyddyn, ac edrychwn ymlaen at
gydweithio'n agos ag ef i gefnogi cenhadaeth
a gweinidogaeth drwy gyfrwng y Gymraeg
ledled Cymru.

. Gofal ein Gwinllan:
e Ysgr]fau ar gyfﬂn‘i::m
~ YrEgiwys yng Nghymre
' n llén a'n hanes a'n diwylliant.

cyfiolz-

Y RHWYDWAITH PLANT, POBL IFANC A
THEULUOEDD

Mae Athrofa Padarn Sant yn chwarae rhan
bwysig yn natblygiad y weinidogaeth i blant a
phobl ifanc ledled Cymru. Mae'n cyflawni'r rél
hon yn y ffyrdd canlynol:

Drwy weithio a rhwydweithio gyda
phobl allweddol ar draws y dalaith, gan
gynnwys Swyddogion Plant/Pobl Ifanc/
Teulu Esgobaethol ac Esgob Llandaf sydd
a chyfrifoldeb cyffredinol am y maes hwn
or weinidogaeth. Rydym wedi trefnu sawl
encil ar gyfer y rhai sy’n gweithio gyda
phlant, pobl ifanc a theuluoedd mewn
esgobaeth, a hynny yn Llangasty fel arfer.
Maen nhw wedi bod yn gyfleoedd gwych
i rannu arfer da, trafod digwyddiadau
sydd i ddod a thrafod sut y gallwn
gefnogi ein gilydd yn well. Mae sawl

aelod or grwp hwn hefyd yn eistedd ar
bwyllgorau ehangach ledled Cymru a
thu hwnt, gan gynnwys dau berson ary
grwp gweithredol ar gyfer rhwydwaith
Cynghorwyr leuenctid a Phlant
Esgobaethol Eglwys Loegr a'r Eglwys
yng Nghymru — ac mae bob amser yn
ddefnyddiol clywed am brofiadau

pobl eraill.

Gweithio gyda'r Rhwydwaith Taleithiol
i ddarparu digwyddiadau hyfforddi

i helpu i arfogi a grymuso'r rhai sy'n
gweithio yn yr ardal ar draws y dalaith.
Roeddem yn falch iawn o allu cynorthwyo
gyda'r diwrnod hyfforddi i blant a phobl
ifanc yn Abertawe ac Aberhonddu

eleni, a chawsom gyfle i helpu i hwyluso
diwrnodau datblygu arweinyddiaeth

ar gyfer ysgolion a gweithwyr teuluol.
Rydym yn gobeithio cynyddu nifer y
diwrnodau hyfforddi y gallwn gyfrannu
atynt yn 2025. Rydym hefyd yn gobeithio
ehangu ein cyrhaeddiad i gynnwys cwrs
hyfforddi tridiau ar safle Athrofa Padarn
Sant Caerdydd i bobl ifanc, plant a
gweithwyr teulu.

Darparu Adnoddau i'r Esgobaethau — o
dany pennawd hwn yn 2024 rydym yn
cynnal hyfforddiant Chwarae a Chredu
(Godly Play). Datblygwyd Godly Play gan
Jerome Berryman yn dilyn y themau a
ddefnyddiwyd gan Maria Montessori wrth
greu ysgolion Montessori ac rydym wedi
bod yn falch o ddarparu hyfforddiant
achrededig arbenigol ar Chwarae a Chredu.

Helpu i hwyluso digwyddiadau
taleithiol lefel uchel i bobl ifanc a

phlant. Un o enghreifftiau gorau o hyn
oedd y Rock and Water Wild Weekend.

Prosiect taleithiol yw hwn sy'n cael ei
gynllunio gan gydweithwyr o dimau
Plant ac leuenctid yr Esgobaeth o
Esgobaethau Abertawe ac Aberhonddu
(Rachel Bunting), Llandaf (Steve Lock),

a Llanelwy (Hannah Daniels), gyda
chefnogaeth ychwanegol gan Alluogwyr
Twf Llandaf (Laura Ames a Joe Engle), a
Chyfarwyddwr Cenhadaeth Llandaf (Tim
Jones), ac mae ar agor i blant clerigwyr
o unrhyw un o esgobaethau'r Eglwys
yng Nghymru. Eleni hefyd cawsom
gefnogaeth gan gwpl o Eglwys Urban
Crofters a oedd yn gyfrifol am yr arlwyo
(Chris a Tallulah Holley). Roedd y tim yn
cydnabod yr angen i blant hyn clerigwyr
gael lle diogel i ddod i adnabod ei gilydd
a rhannu eu profiadau.

Roedd y profiadau’n cynnwys marchogaeth,
rhaffau uchel, wal ddringo, saethyddiaeth,
teithiau cerdded gyda'r nos ac amser i fod
gyda'i gilydd. Bwriad y penwythnos oedd
meithrin perthnasoedd rhwng y bobl ifanc
ary cwrs preswyl, drwy gynnig cyfleoedd i
fondio drwy weithgareddau antur.

Yr adborth a gafwyd gan y bobl ifanc, yn
debyg i'r flwyddyn flaenorol, oedd eu bod
am i'r penwythnos fod yn hirach fel y gallent
dreulio mwy o amser gyda'i gilydd. Roeddent
yn mwynhau'r gweithgareddau antur a'r cyfle
i roi cynnig ar bethau newydd ond yn teimlo
y byddai mwy o amser yn caniatau iddynt
wneud hynny a chael amser mwy o amser i
ymlacio gyda'i gilydd.

RHWYDWAITH ARLOESWYR

Nod y Gymuned Arloeswyr yw cefnogi ac
annog pawb yn yr Eglwys yng Nghymru
sy'n ceisio bod yn flaengar ac arloesol

yn eu gweinidogaeth, eu cenhadaeth

a'u gwasanaeth. Efallai bod gan rai rol
benodol fel arloeswr, ond mae'r rhan
fwyaf yn aelodau o gynulleidfaoedd, yn
arweinwyr lleyg a gweinidogion, ac yn
glerigwyr. Mae bod yn gysylitiedig ag
eraill ar hyd a lled y wlad sy’'n meddw!
mewn ffordd debyg, gan arbrofi a cheisio
dod o hyd i'r cydbwysedd cywir rhwng y
cyfarwydd a'r arloesol, yn gymorth i lawer.
Mae'n cael ei gynnull a'i gefnogi gan
aelod o staff Athrofa Padarn Sant ac mae'n
gweithio ochr yn ochr & Rhwydwaith
Arloeswyr ac Efengylu mwy ffurfiol yr
Eglwys yng Nghymru dan gadeiryddiaeth
yr Esgob John, sef yr esgob sy'n gyfrifol
am y portffolio.

Mae'r Rhwydwaith Arloeswyr ei hun wedi
ehangu'n raddol dros y 12 mis diwethaf fel
y gwelwyd gan Grwp Facebook Arloeswyr
yr Eglwys yng Nghymru sydd bellach

wedi ehangu i 346 o aelodau. Er na ellir
ystyried y Grwp Facebook ei hun fel yr unig
ddangosydd ar gyfer twf mae gweld y grip
yn ehangu i'r graddau hyn wedi bod yn
galonogol iawn. Mae'n parhau i fod yn brif
fiynhonnell cyfathrebu a chymrodoriaeth,
ac fe'i defnyddir i hysbysebu digwyddiadau
arloesi, i hwyluso trafodaeth, ac i feithrin
ymdeimlad gwirioneddol o gymuned a
chysyllitedd. At hynny, mae'n darparu gofod
lle y gall aelodau ofyn cwestiynau, trafod

syniadau, a chynnig cymorth a chefnogaeth
werthfawr i'r naill a'r llall.

Cynhelir Fforymau Arloesi bob yn eilfis, a
chynhelir Fforymau byrfyfyr eraill yn ol yr
angen, neu pan fydd cyfle yn caniatau. Mae
nifer dda yn mynychu'r rhain ond maent
hefyd yn cael eu recordio fel y gellir eu
gwylion 6l yn ddiweddarach, neu i alluogi'r
rhai na allant fynychu ar y diwrnod eu gwylio.

Gwahoddir pob Ymgeisydd sy'n hyfforddi ar

gyfer y weinidogaeth yn Athrofa Padarn Sant
i ymgymryd a Phrosiect Efengylu Arloesol fel
rhan du blwyddyn gyntaf o hyfforddiant, ac

rwy'n falch iawn o ddweud bod hwn bellach
wedi dod yn rhan sefydledig o'u hyfforddiant
cyd-destunal.

Un o uchafbwyntiau gwirioneddol y Rhaglen
Arloesi dros y flwyddyn ddiwethaf oedd
cynnal Cynhadledd Efengylu Arloeswyr
Taleithiol ym mis Tachwedd. Cynhaliwyd y
gynhadledd gyda'r ddau amcan allweddol o
symbylu'r Gymuned Arloeswyr bresennol yng
Nghymru, yn ogystal ag ymgysylltu ag eraill
na fyddent o reidrwydd yn ystyried eu hunain
yn arloeswyr, gyda'r bwriad ou cefnogi a'u
hannog i deimlon ysbrydoledig, arloesol a
chreadigol yn eu gweinidogaeth.

Defnyddiwyd Platfform 3D rhithwir ar-lein

i gynnal y digwyddiad, ac yn ogystal ag
ymddangos & dal dychymyg pobl, roedd
hefyd yn ffordd wych a hygyrch o alluogi
pobl o bob rhan o Gymru i gymryd rhan.
Parhaodd am gyfanswm o 9 awr, gan
ganiatau i bobl optio i mewn ac allan fel y
mae eu hymrwymiadau personol a'u gwaith

yn caniatau. Drwy ymestyn y digwyddiad i'r
hwyr, bu'n bosibl i'r rhai a oedd yn gweithio
yn ystod y dydd gymryd rhan a theimlon
rhan or gynhadledd.

Roedd y gynhadledd yn cynnwys
amrywiaeth eang o siaradwyr o bob rhan or
Eglwys yng Nghymru a thu hwnt yn ogystal a
nifer o siaradwyr rhyngwladol. Defnyddiwyd
y swyddfa Genedlaethol yn Sgwar Callaghan
fel lleoliad darlledu gydag arweinwyr y
digwyddiad a mwyafrif y siaradwyr yn
darlledu’n fyw o' lleoliad. Yr eithriadau oedd
Rob Jones (Cyfarwyddwr Gweinidogaeth
Arloesol, Eglwys Iwerddon) a ddarlledodd o
Ddulyn, a'r Esgob Susan Anne Bell (Esgob
Niagara) a ddarlledodd o Ganada. Cawsom
ein bendithio hefyd gan y ffaith bod holl
aelodau Mainc Esgobion yr Eglwys yng
Nghymru wedi cymryd rhan mewn Panel
Esgobol a gynhaliwyd gyda'r nos.

Fe wnaeth cyfanswm o 245 o bobl
fewngofnodi i'r digwyddiad ar y diwrnod —
llawer mwy nag a allai fod wedi mynychu
digwyddiad wyneb yn wyneb (sy'n ddrutach).
Awgryma'r adborth ei fod wedi bod yn
fuddiol iawn o ran codi proffil a gwella'r
ddealltwriaeth o arloesi ar draws y dalaith.

Yn 2024-2025 bydd Athrofa Padarn Sant

yn parhau i chwilio am ffyrdd newydd o
ymaysylitu a phobl ar draws yr Eglwys yng
Nghymru, ac ysgogi meddw! am arloesi yn

y weinidogaeth — megis encil i arloeswyr, a
chwrs ar-lein i'r rhai sy'n meddwl am ddechrau
cymuned addoli newydd fel rhan o gynlluniau
Ardal eu Gweinidogaeth neu Genhadaeth.




Rhaglen Prentisiaethau yr Eglwys yng Nghymru

Ym mis Rhagfyr 2021 fe wnaethom

alw cyfarfod o'r enwadau eraill Cymru
—mynychodd 25 o enwadau. Roedd

yn amlwg bod pob enwad yn wynebu
problemau tebyg, ac ar 6l amlinellu
potensial Fframwaith Prentisiaethau
mewn Gweinidogaeth Eglwysig, cafwyd
cytundeb cyffredinol y byddai hyn yn
ffordd dda ymlaen. Fe wnaethom hefyd
gwrdd a sawl aelod o Lywodraeth Cymru
a fynegodd eu cefnogaeth. Fe wnaethom
weithio ar y fenter hon dros dymor yr
hydref 2021 a thrwy gydol 2022 a 2023.

Y syniad oedd y byddai eglwysi lleol

yn cyflogi'r prentis ac y byddai Athrofa
Padarn Sant yn goruchwylio'r rhaglen ac yn
darparu agweddau addysgol Lefel 4 mewn
Diwinyddiaeth yn y Gweithle.

Roedd datblygu Fframwaith Prentisiaeth yn
golygu bod angen creu rhaglen addysgol
newydd gyda Phrifysgol Cymru. Darparodd
y rhaglen newydd hon y cyd-destun
hyfforddi ar gyfer prentisiaethau.

Mae Athrofa Padarn Sant yn cyflwyno
cymhwyster Lefel 4 drwy gyfres o gyrsiau
preswyl a hyfforddiant dros Zoom/Teams.

Ym mis Awst 2023 cymeradwyodd
Llywodraeth Cymru y cynnig. Ym mis Medi
2023 ymunodd y prentisiaid cyntaf a'r
rhaglen prentisiaethau Roedd dwy o'n chwe
esgobaeth yn cymryd rhan ynddi.

Mae sawl aelod o garfan 2023 wedi dechrau
ar y broses ddirnadaeth. Mae un wedi derbyn
swydd Bugail Addoli amser llawn yn un o
eglwysi mwyaf Llundain, mae dau wedi dod
yn Fugeiliaid leuenctid ac mae un wedi mynd

ymlaen i raglen Teach First fel y gall ddysgu
mewn Ysgol Gynradd o 2025 ymlaen.

O fis Medi 2024 rydym yn disgwyl i ddwy
esgobaeth arall ymuno a ni a fydd yn
golygu bod dwy ran o dair o Esgobaethau
Cymru yn rhan o rhaglen.

Teimlwn fod gan y fenter hon botensial
mawr i'n helpu i ddenu offeiriaid iau,

o wahanol grwpiau economaidd-
gymdeithasol a mwy o amrywiaeth ethnig.
Mae'n ddyddiau cynnar i werthuso'r
cyfraniad y mae'r rhaglen yn ei wneud at
alwedigaethau i'r weinidogaeth. Nid yn unig
y mae'r rhaglen yn newydd, ond mae’n
ymwneud & mwy na sicrhau llif yn syth o
brentisiaeth i hyfforddiant ordeinio. Mae
cynllun profiad or weinidogaeth Eglwys
Loegr yn edrych ar gyrchfannau'r rhai

a ddilynodd y rhaglen bum mlynedd yn
ddiweddarach, fel y pwynt pan mae modd
asesu effaith yn iawn. Ac wrth gwrs, efallai
y bydd rhai ar y rhaglen wedi dechrau
hyfforddiant ordeinio heb y brentisiaeth.
Fodd bynnag, gallwn nodi, erbyn mis Medi
2025, y gallai tua 20-25% o'r rhai sy'n mynd
ymlaen i hyfforddiant ordeinio amser llawn
fod wedi dod o rhaglen prentisiaethau. A
bydd pob un ohonynt rhwng 24-30 oed.

Yr her yw sicrhau nad yw cyllid prentisiaid
yn golygu ei bod yn dod yn rhaglen ar
gyfer ein heglwysi mwy cefnog yn unig,

fel y gall y rhaglen prentisiaethau gyflawni
ei photensial i helpu i greu ffrwd gynaliadwy
0 alwedigaethau iau a mwy amrywiol i'r
weinidogaeth ordeiniedig a lleyg

yng Nghymru.




ADNODDAU

Adnoddau’r Weinidogaeth

Mae Athrofa Padarn Sant yn cyhoeddi
cyfres o lyfrau "Gweinidogaeth” achlysurol.
Y cyntaf oedd y llyfryn Darllenwyr i helpu

i egluro’r weinidogaeth bwysig a hanfodol
hon ac i gynorthwyo gyda strategaeth
llawer o esgobaethau i recriwtio mwy o
Ddarllenwyr. Roedd yn gyffrous gweithio
gyda Wardeiniaid Darllenwyr o bob rhan

o Gymru i hwyluso'r gwaith o ysgrifennu'r
[lyfr hwn.

Dros y ddwy flynedd ddiwethaf rydym wedi
gweithio gyda Chyfarwyddwr Datblygiad
Gweinidogion i ychwanegu dau adnodd newydd
aty rhestr honno. Y cyntaf ar gyfer Arweinwyr
Addoli a'r ail ar gyfer Cynorthwywyr Bugeiliol.

Roedd eu cyhoeddi yn cyd-daro ag ail-lansio
gweinidogaethau a gomisiynwyd ar draws yr
esgobaethau ac maent wedi bod yn hynod
boblogaidd ers hynny. Mae copiau ar gael o
info@stpadarns.ac.uk

Adnoddau Dysgu a Thechnoleg

Yny flwyddyn ddiwethaf, rydym wedi
parhau i ganolbwyntio'n gryf ar fyfyrwyr
yn ein gwaith parhaus ac mewn
newidiadau a gwelliannau.

DATBLYGIAD TECHNOLEGOL

Eleni, fe wnaethom uwchraddio Moodle,

ein platfform dysgu ar-lein, yn sylweddol,
gan drosglwyddo o Fersiwn 3 i Fersiwn 4.
Roedd yr uwchraddio hwn yn hanfodol

er mwyn sicrhau ein bod yn defnyddio
fersiwn o Moodle sydd & chymorth o ran
diogelwch. Gwelwyd gwelliannau ar unwaith
yny gallu i symud o amgylch y safle; roedd
y gwelliannau i'r Dangosfwrdd yn caniatau i
bobl ddod o hyd i fodiwlau'n haws ac roedd
mynegai ar ffurf cwymplen ym mhob modiwl
yn galluogi pobl i symud yn gyflymach o
fewn modiwlau.

Mewn ymateb i adborth gan fyfyrwyr
ychwanegwyd sgrin gyffwrdd newydd at
gyfrifiadur hunanfenthyca'r llyfrgell, ynghyd

a desg drydanol y gellir ei haddasu, sy'n
golygu bod yr orsaf hunanfenthyca yn
hygyrch ai bobl & phob math o ofynion
uchder. Mae'r system yn hawdd ei defnyddio
ac wedi symleiddio’r broses o fenthyca llyfrau
or llyfrgell.

ADNODDAU AR-LEIN

Rydym yn parhau i ehangu ein casgliadau ar-
lein o e-lyfrau ac e-gyfnodolion, gan sicrhau
mynediad cyfartal i destunau a deunydd
darllen hanfodol i bob myfyriwr. Mae e-lyfrau
yn ein galluogi i gyflenwi llawer mwy o lyfrau
i fyfyrwyr ar yr un pryd o gymharu a llyfrau
print, yn ogystal a bod yn llawer gwell i
fyfyrwyr sy'n dysgu o bell.

B elyfrau Athrofa Padarn Sant, pob
myfyriwr: 505

B HYB Common Awards, 14,433

B Casgliad o adnoddau Diwinyddiaeth a
Chrefydd Perlego (myfyrwyr MA): 72,131

Ein nod yw darparu cyfresi a chasgliadau
0 elyfrau yn ogystal & theitlau unigol. Yn
ystod y flwyddyn academaidd 2023/24
fe wnaethom ychwanegu rhagor o
gyfresi sylwebaeth at ein casgliad elyfrau;
The Tyndale Old and New Testament
Commentaries a'r 'For Everyone’ New
Testament Commentaries.

Mae'r defnydd o adnoddau ar-lein yn
cynyddu'n gyffredinol, a ddangosir isod
ar gyfer casgliadau Athrofa Padarn Sant

y ceir mynediad iddynt drwy ddull rheoli
mynediad Open Athens. Mae'r defnydd o
Perlego (llyfrgell ddigidol ar-lein), ar gyfer
ein myfyrwyr MA a'n Tiwtoriaid, wedi
cynyddu'n raddol wrth i ddefnyddwyr
ddod yn gyfarwydd ag ef Mae Perlego yn

adnodd pwysig iawn i'r rhai sy'n ymwneud ag
ymchwil 6l-raddedig gan ei fod yn darparu
mynediad at lawer iawn o lyfrau academaidd
digidol (1,000,000 o elyfrau academaidd ar
hyn o bryd).

Y DEFNYDD O'R CASGLIAD O LYFRAU
FFISEGOL AC YCHWANEGIADAU ATYNT

Er bod adnoddau ar-lein yn allweddol i'r hyn
a wnawn, mae llyfrau wedi'u hargraffu yn

dal i fod yn rhan hanfodol or adnoddau a
ddarparwn, i'r rhai sy'n dod i mewn i'r llyfrgell
a’r rhai sy'n defnyddio ein gwasanaethau
benthyca drwy'r post a sganio.

B Active Library accounts: 113
B Loans issued: 1656

B Eitemau a ychwanegwyd at y casgliad: 431
o Teitlau newydd: 357
o Copiau newydd a chopiau
ychwanegol: 74
o Rhoddwyd 116
o Prynwyd 315
o Purchased 315

Defnydd Perlego 2022-2024

Oriau treuliwyd yn darllen

Llyfrau Unigol agorwyd

Llyfrgell ar-lein Wiley
Taylor a Francis

Cyfnodolion SAGE

Gwasg Prifysgol Rhydychen

EBSCO -

Cymorth Dysgu
Ym mhob rhan o Athrofa Padarn Sant,
rydym yn anelu at greu amgylchedd
cynhwysol lle y gall pobl ffynnu a chyflawni
eu potensial. Rydym wedi gweithio'n galed

i sicrhau bod pobl yn teimlo'n gyfforddus
yn siarad am anghenion ychwanegol ac i
wneud iddynt deimlo'n hyderus y byddant
yn cael eu cefnogi'n dda.

Eleni cwblhawyd y broses o ad-drefnu’r

staff Gweithrediadau a oedd yn cynnwys
ailwampio un dn rolau i greu'r swydd Rheolwr
Gwasanaethau Dysgu; roedd 0.5 or rél hon
yn cael ei neilltuo i gefnogi dysgwyr gyda
phethau sy'n gysylitiedig ag astudiaethau megis
grantiau, ond yn bennaf i gefnogi dysgwyr

ag anableddau. Mae llawer or cymorthy
mae ein dysgwyr yn ei gael yn cael ei ariannu
gan y Lwfans Myfyriwr Anabl, sy'n grant gan

y llywodraeth. Nid yw'r broses o wneud cais

am hwn yn syml. Rhaid i' dysgwr ddarparu
tystiolaeth a llawer iawn o wybodaeth. | ddysgwr
sydd a chyflwr fel dyslecsia mae'r flurflen 20
tudalen braidd yn frawychus! Mae'r Rheolwr
Gwasanaethau Dysgu yn eu helpu i gwblhau'r
broses hon, gan roi cymorth ymarferol iddynt.
Ar Ol i'r dysgwr gwblhau'r broses hon, mae'r
cymorth a ddarperir gan y grant yn sylweddol.
Ymysg yr enghreifftiau or hyny gallai ei
gynnwys mae cyfarpar, meddalwedd arbenigol
a sgiliau astudio un i un.

Mae nifer y dysgwyr sy'n datgan bod ganddynt
anabledd wedi cynyddu. Ar draws Athrofa
Padarn Sant, cynyddodd nifer y dysgwyr a
ddatganodd bod ganddynt anabledd o 23%
yn 2022-23 1 28% yn 2023-24. Credwn fod

y cynnydd yn rhannol oherwydd bod pobl
wedi ymateb i ymrwymiad Athrofa Padarn
Sant i bobl ag anableddau ac wedi cael eu

hannog gan ddysgwyr eraill sydd eisoes wedi
cael cymorth ar gyfer eu hanableddau. Hefyd,
wrth i ymwybyddiaeth o niwroamrywiaeth
gynyddu, mae nifer y bobl sy'n ceisio cael
diagnosis ar gyfer pethau fel Anhwylder
Diffyg Canolbwyntio a Gorfywiogrwydd

wedi cynyddu. Mae gan hanner yr holl
ddysgwyr sy'n ceisio cymorth ryw fath o
niwrowahaniaeth, sef cyfanswm o 15.6% or
holl ddysgwyr. Mae hyn ychydig yn uwch na'r
cyfartaledd cenedlaethol; amcangyfrifir bod
tua 15% o bobl ledled y DU yn niwrowahanol.

Mae rhai anableddau wedi'u tangynrychioli
o hyd yn Athrofa Padarn Sant, yn enwedig
ambhariadau corfforol. Dros y misoedd nesaf
byddwn yn edrych i weld a oes mwy y gallwn
ei wneud i nodi a chael gwared ar rwystrau

i ddysgwyr ag anableddau sy'n cael eu
tangynrychioli ar hyn o bryd.

Adroddiad y Cyfarwyddwr Gweithrediadau

MAE WEDI BOD YN FLWYDDYN BRYSUR ARALL YN ATHROFA PADARN SANT.

Bob pedair blynedd mae'n rhaid i Athrofa
Padarn Sant gael adolygiad ansawdd mawr,
sef y fersiwn addysg uwch o adolygiadau
ysgolion Estyn. Mae'n golygu llawer o waith
ond mae’n ymarfer pwysig iawn i'n helpu

i sicrhau bod ein rhaglenni academaidd

o safon uchel. Roeddem wrth ein bodd

ein bod wedi llwyddo yn yr adolygiad heb
unrhyw faterion i'w datrys. Gellir gweld yr
adolygiad llawn yn https://www.qaa.ac.uk/

Yn ystod y flwyddyn hon gwelwyd rhai
datblygiadau mawr mewn addysg uwch yng
Nghymru sy'n effeithio ar Athrofa Padarn
Sant. Cyflwynodd Llywodraeth Cymru
newidiadau lle mae addysg bellach ac

addysg uwch yn dod o dan yr un ambarél

er mwyn cael strategaeth fwy cydlynol. Yn
flaenorol, roedd Cyngor Cyllido Addysg Uwch
Cymru (CCAUC) yn rheoleiddio darparwyr
addysg uwch ar ran Llywodraeth Cymru. Nid
yw'r sefydliad hwn yn bodoli mwyach ac mae
wedi cael ei ddisodli gan Medr. Bydd hyn

yn golygu y bydd rhai newidiadau i ni wrth
symud ymlaen, ond rydym wedi bod yn falch
bod Medr yn gwrando ar leisiau darparwyr
bach fel ni wrth ddatblygu ei gynlluniau. Y
prif newid hyd yn hyn yw ein bod bellach

yn adrodd ar ddata i'r Asiantaeth Ystadegau
Addysg Uwch. Mae hwn yn ddarn eithaf
mawr o waith ond mae casglu a dadansoddi
data dibynadwy wedi bod yn faes yr ydym
wedi bod yn ei ddatblygu dros y flwyddyn
hon; er bod yn rhaid i ni wneud hynny fel
rhan o'n dyletswyddau fel darparwr addysg
uwch, mae’n ddefnyddiol iawn i ni wrth osod
nodau ac olrhain ein cynnydd o ran dilyn y
cyfeiriad strategol ar gyfer Athrofa Padarn
Sant, a osodwyd gan Fainc yr Esgobion.

GWELEDIGAETH O'R BYD CYFAN

Mae ehangu cyfranogiad, neu gynyddu
amrywiaeth, yn un o flaenoriaethau strategol
Athrofa Padarn Sant. Mae Llywodraeth
Cymru hefyd yn frwdfrydig iawn ynghylch

yr agenda hon ac yn mynnu bod gennym
strategaeth ar gyfer ehangu cyfranogiad —
mae’n ddefnyddiol pan fydd agenda’r Eglwys
ac agenda'r Liywodraeth yn cyd-fynd! Fodd
bynnag, roeddem yn teimlo nad cynyddu
amrywiaeth ein corff myfyrwyr ddylai fod

yn brif ffocws neu’n unig ffocws i ni. Mae
Athrofa Padarn Sant yn bodoli'n bennaf i
hyfforddi pobl ar gyfer y weinidogaeth ac
felly mae sicrhau ein bod yn hyfforddi pobl

i weinidogaethu i grwpiau amrywiol o bobl
yn hanfodol. Fel rhan o hyn mae angen

i ni helpu dysgwyr i ddatblygu eu golwg

or byd. Wrth gwrs, byddwn hefyd yn rhoi
sylw i faterion a fydd yn ein helpu i ehangu
cyfranogiad, ond gan fod mwyafrif y dysgwyr
yn dod or Eglwys yng Nghymru, rydym wedi
ein cyfyngu i raddau gan ddemograffeg y
bobl o fewn ein heglwysi. Drwy hyfforddi
gweinidogion i weinidogaethu'n gynhwysol,
yn yr hirdymor dylai hyn effeithio ar
amrywiaeth mewn eglwysi ac felly yny pen
draw, bydd ein corff o ddysgwyr yn dod yn
fwy amrywiol. Gan ein bod yn sefydliad bach
rydym wedi dewis canolbwyntio ar ddau
faes dros y 3 blynedd nesaf, sef anabledd ac
ethnigrwydd. Gwnaed y dewis hwn ar sail
nifer o ffactorau gan gynnwys adborth gan
ddysgwyr a chan yr Esgobion.

BUDDSODDIAD CYFALAF AR'Y SAFLE

Mae Athrofa Padarn Sant yn freintiedig o allu
defnyddio’r safle yng Nghaerdydd ar gyfer
llawer oi gweithgareddau addysgu, ac fel
swyddfa a man i gynnal cyfarfodydd. Mae'r
adeiladau hyn wedi'u gwaddoli'n barhaol
i'w defnyddio ar gyfer addysg ddiwinyddol
ac maent yn darparu lle, sydd yn fwy na
rhywle swyddogaethol yn unig, mae'n
gwella ffurfiant y gymuned, gyda'i chapel
a'i thiroedd. Yn gyffredinol, mae'r adeiladau
mewn cyflwr da o ystyried eu hoedran. Fel
pob adeilad, mae angen gwaith cynnal a
chadw parhaus arnynt i sicrhau eu bod yn
aros mewn cyflwr addas i'w defnyddio.

Y prosiect mwyaf ar y safle ar gyfer 2024
oedd gosod boeleri newydd ym mhrif
adeiladau safle Athrofa Padarn Sant,
Caerdydd. Roedd yr hen foeleri wedi dod

i ddiwedd eu hoes ac roedd hi bron yn
amhosibl cael gafael ar rannau iddynt, ac
roedd perygl gwirioneddol pe bai rhan yn
torri, na fyddai modd ei atgyweirio gan
olygu na fyddai gennym wres na dwr poeth.
Mae yna 3 boeler enfawr yn yr islawr, felly
mae ychydig yn fwy cymhleth na gosod
boeler domestig, a chymerodd y prosiect
cyfan ychydig dros 3 mis i'w gwblhau. Yn
flaenorol, roedd yr holl wres ar gyfer y prif
adeiladau a'r Bythynnod yn cael ei redeg
oddi ar yr hen system, heb unrhyw barthau.
Roedd hyn yn golygu, yn ystod cyfnod

y Nadolig, er enghraifft, y byddai angen

i ni gynhesu'r holl adeiladau er mwyn i'r
Bythynnod fod yn gynnes i'r trigolion. Nawr
gellir rheoli'r gwres ar gyfer y Bythynnod ar
wahan. Cafwyd problemau gyda lleithder
yny capel ers iddo gael ei adeiladu gyntaf
fwy neu lai. Cymerwyd amrywiol gamau i
geisio atal y lleithder ond heb fynd at wraidd
yr achosion a heb gyfadrannau priodol

ar waith. Yn 2024 cynhaliwyd arolwg pum
miynedd a chyflwynwyd cyfadrannau. Ar hyn
0 bryd, rydym yn aros i glywed a yw wedi'i
gymeradwyo. Mae amrywiol simneiau a
cherrig copa a oedd wedi bod yn gollwng
dwr hefyd wedi cael eu hatgyweirio yn ystod
y flwyddyn

Mae cadw pobl yn ddiogel yn bwysig, ac
roedd dysgwyr a'r staff wedi mynegi rhai
pryderon ynghylch diogelwch yn yr adeiladau,
felly eleni rydym hefyd wedi gosod system
drws electronig a theledu cylch cyfyng.

STAFF

Ar ddechrau 2023-24 dim ond un swydd wag
oedd yn adran weithrediadau Athrofa Padarn

Sant, sef swydd weinyddol ran-amser, a
lenwyd gan Julie Clemo. O ran staff tiwtorial,
flarweliwyd &'r Parchedig Helen Rees, a oedd
wedi bod gyda ni ers dyddiau cynnar Athrofa
Padarn Sant. Roeddem yn ddiolchgar iawn
iddi am ei chyfraniad at addysgu, ffurfiant, ac
yn fwy diweddar ym maes cymorth dysgu.
Symudodd ein cyfarwyddwr Astudiaethau
Caplaniaeth, y Parchedig Ddoctor Julian
Raffay ymlaen hefyd ar &l ychydig dros dair
blynedd i swydd caplaniaeth newydd yn
Sheffield, a mawr yw ein diolch iddo am'y
gwaith a wnaeth ar drosglwydda'r rhaglen
gaplaniaeth o Brifysgol Caerdydd i Brifysgol
Durham. Penodwyd y Parchedig Ddoctor
Alun Evans i lenwi'r swydd wag fel Tiwtor
Cenhadol a dechreuodd ym mis Mawrth
2023, a phenodwyd Dr Monika Benitan yn
Gyfarwyddwr Astudiaethau Caplaniaeth a
Thiwtor Moeseg a bydd yn dechrau ar ei
swydd ym mis Medi 2024.

Cawsom gymorth mawr gyda'r newidiadau
gany Canon Richard Lowndes a fu'n
gweithion rhan-amser i'r athrofa tan fis Awst
2024 gan sicrhau bod adnoddau digonol
yn parhau i fod ar gael ar gyfer ffurfiant.
Gwerthfawrogwyd ei ddoethineb tawel

gan bawb! Roedd Richard yn Gyfarwyddwr
Gweinidogaeth a Disgyblaeth yn Esgobaeth
Llandaf pan ffurfiwyd Athrofa Padarn Sant,
felly roedd yn braf ei fod wedi gallu ‘cau'r
ddolen’ — gan rannu ym mywyd v sefydliad
yr oedd wedi helpu i'w gynllunio.

CYLLIDEB ATHROFA PADARN SANT

Mae cyllideb Athrofa Padarn Sant yn un adran
o gyllideb gyffredinol Corff Cynrychiolwyr yr
Eglwys yng Nghymru. Mae'n cynnwys yr holl
wariant ac incwm y mae Athrofa Padarn Sant
yn gyfrifol amdanynt. Yn ogystal, darperir cyllid
Corffy Cynrychiolwyr ar gyfer grantiau i bobl
sy'n hyfforddi ar gyfer y weinidogaeth ac ar
gyfer gwaith adeiladu cyfalaf a oruchwylir
gan Gyfarwyddwr Gwasanaethau Eiddo
Corffy Cynrychiolwyr (a ddangosir mewn
gwyrdd golau a llwyd yn'y siart isod). Mae
Bwrdd Gweithredol Athrofa Padarn Sant, a
gadeirir gan Brif Swyddog Gweithredol Corffy
Cynrychiolwyr, yn goruchwylio gweithrediadau
Athrofa Padarn Sant, gan gynnwys cyllid. Caiff
cyllideb Athrofa Padarn Sant ei chyflwyno i
Bwrdd Gweithredol yn gyntaf, cyn mynd drwy
brosesau cymeradwyo cyllidebau arferol Corff
y Cynrychiolwyr. Mae'r Bwrdd hefyd yn craffu
ar gyfrifon rheoli Athrofa Padarn Sant bob
mis. Mae'r siart isod yn dangos y gwariant yn
2023-2024.



GWARIANT

Costau Ymgeiswyr
16%

Costau Adeiladu
Cyfalaf
8%

Costau Adeiladau
a Lleoliad
17%

Costau Craidd

2%

Costau Prifysgol -~

1%

Cyfanswm Incwm =

Costau Staff
50%

-

i ' Costau Adnoddau

Costau Rhaglenni _!

5% 1%
(J

£260,195 Cyfanswm Gwariant = £3,202,869 Cost net = £2,942,674

Costau Staff Yn cynnwys yr holl gostau staff (Pennaeth, Tiwtoriaid, Gweinyddol, Arlwyo, Cadw Ty a Chynnal a Chadw), hyfforddiant
teithio a recriwtio.
Costau Adnoddau Yn cynnwys llyfrau ac adnoddau ar-lein. Yn gynyddol, mae hyn ar gyfer llyfrau ar-lein. Mae hefyd yn ymdrin a

thrwyddedau hawlfraint, meddalwedd llyfrgell a chynnal Moodle, yr amgylchedd dysgu rhithwir.

Costau Rhaglenni

Mae'r costau hyn yn gysylltiedig a chyflwyna'r rhaglenni. Maent yn cynnwys tiwtoriaid arbenigol ychwanegol,
darparwyr hyfforddiant allanol ar gyfer Gweinidogion Trwyddedig Newydd a Datblygiad Parhaus i Weinidogion,
adnoddau addoli a gwersi Cymraeg i ymgeiswyr.

Costau prifysgol

Yh cynnwys costau dilysu, a chostau addysgu arbenigol allanol.

Costau Craidd

Yn cynnwys cyhoeddusrwydd, cyfieithu, yswiriant, llywodraethu a chostau swyddfa.

Costau Adeiladau a Lleoliad

Yn cynnwys costau cynnal a chadw dyddiol Athrofa Padarn Sant Caerdydd, lle mae dwy ran o dair or hyfforddiant

a'r digwyddiadau'n cael eu cynnal, yn ogystal a chyfleusterau llyfrgell a rhan fawr o waith gweinyddol a chymorth i
ddysgwyr. Mae Athrofa Padarn Sant yn sefydliad Cymru gyfan ond dim ond yng Nghaerdydd y mae ganddi ganolfan
fiisegol, ac felly mae'r llinell hon yn cynnwys costau llogi cyfleusterau ledled Cymru gyfan ar gyfer Hyfforddiant i
Weinidogion Trwyddedig Newydd, hyfforddiant Datblygiad Parhaus i Weinidogion a hyfforddiant a digwyddiadau
eraill a gynhelir gan Athrofa Padarn Sant.

Costau Adeiladu Cyfalaf

Yn cynnwys prosiectau adeiladu. Mae'r adeilad mewn cyflwr da ar y cyfan o ystyried ei oedran, ond mae angen
gwaith atgyweirio ar bob adeilad. Mae hefyd yn cynnwys gwelliannau i'r safle i sicrhau ei fod yn addas at y diben fel
cyfleuster dysgu a hyfforddi. Eleni, gwnaed atgyweiriadau yn bennaf i simneiau, cerrig copa a cham cyntaf y gwaith o
osod y system wresogi newydd yn y prif adeilad.

Costau Mae ymgeiswyr sy'n hyfforddi'n llawn amser yn cael grant i dalu eu treuliau byw yn ogystal & threuliau teithio.
Ymgeiswyr Mae ymgeiswyr sy'n hyfforddi'n rhan-amser yn cael grant bach i dalu costau achlysurol, yn ogystal & threuliau teithio.
Rhwydweithiau Mae Athrofa Padarn Sant hefyd yn gartref i Rwydwaith Cenhadaeth Cyfrwng Cymraeg yr Eglwys yng Nghymru, y

Rhwydwaith Arloeswyr a'r Rhwydwaith Plant, Pobl Ifanc a Theuluoedd, mae'r figur ar gyfer hyn yn llai nag 1%.
Incwm Daw mwyafrif yr incwm o rhaglenni Meistr.

I ATHROFA PADARN SANT
ST PADARN'’S INSTITUTE

